
Forfall til møtet eller ugildskap må meldast snarast råd til ekspedisjonen (tlf. 56 58 74 00 eller 

SAKLISTE 
 

Saker til handsaming på møtet 

Sak nr. Arkivsak Sakstittel Merknad 

007/14 14/968 Faste saker   

008/14 13/161 Framtidig bibliotek i Samnanger   

009/14 14/398 Budsjett 2015 og økonomiplan 2015 - 2018  

-  uttale frå eldrerådet 

  

 

 

 

Oversikt faste saker  

 Godkjenning av innkalling og sakliste 

 Eventuelle merknader til protokoll frå førre møte 

 Delegerte vedtak/referatsaker 

 Utvalet sitt kvarter 

SAMNANGER KOMMUNE 
 

 

      

 

SAKSFRAMLEGG 
 

 

Arkivsaksnr: 14/968   Løpenr:  14/7432 

Sakstype: Politisk sak  

 

SAKSGANG 

Styre, utval, komité m.m. Møtedato Saksnr. Saksbeh. 

Eldrerådet 15.12.2014 007/14 HEF 
     

 

 

FASTE SAKER 

 

Oversikt faste saker:  

 Godkjenning av innkalling og sakliste 

 Eventuelle merknader til protokoll frå førre møte 

 Delegerte vedtak/referatsaker 

 Utvalet sitt kvarter 

 

 

 

Oversikt delegerte vedtak/referatsaker som er meldt opp til møtet:   

Arkivsak Dok.dato Dok.type Avs./mott. Tittel/innhald 

12/703 04.12.2014 X  Status for den kulturelle 

spaserstokken 
 

 

 

Rådmannen sitt framlegg til vedtak:  

 

 Møteinnkallinga og saklista vert godkjent 

 Delegerte vedtak/referatsaker vert tekne til orientering 

__________________________________________________________________________ 

SAMNANGER KOMMUNE 

 

 

 

 

       

 

SAKSFRAMLEGG 
 

 

Sakshandsamar:  Hilde-Lill Våge  Arkivkode:  FA-C61 

Arkivsaksnr: 13/161    Løpenr:  14/6701 

Sakstype: Politisk sak  

 

 

SAKSGANG 

Styre, utval, komité m.m. Møtedato Saksnr. Saksbeh. 

Formannskapet 19.11.2014 060/14 HLV 

Eldrerådet 15.12.2014 008/14 HLV 
 
 
 
 
 

 

 

 

FRAMTIDIG BIBLIOTEK I SAMNANGER 

REHABILITERING AV EKSITERANDE ELLER NYTT BIBLIOTEK PÅ BJØRKHEIM 

 

Rådmannen sitt framlegg til vedtak:  

Saka blir lagt fram utan framlegg til vedtak frå rådmannen. 

 

 

 

19.11.2014 FORMANNSKAPET 

Handsaming i møtet:      

Formannskapet drøfta saka. Formannskapet er positiv til at kommunen kjøper seg inn i prosjektet til 

Bjørkheim senter for å etablera eit bibliotek. Formannskapet er imidlertid uroleg for kommunen sin 

økonomi. Før det vert teke endeleg stilling i saka, vert rådmannen bedt om å laga ei 

tilleggsutgreiing om kva konsekvensar dette tiltaket evt. vil få for andre prosjekt.  

 

FORM-060/14 VEDTAK: 

Samnanger kommune ser positivt på tilbodet frå Bjørkheim senter som kan gjera det mogleg å få til 

bibliotek på Bjørkheim.  Det vil evt. berre vera aktuelt for kommunen  å kjøpa seg inn i senteret. 

Samnanger kommune ynskjer å gje tilbydar ei tilbakemelding innan utgangen av 2014. Kommunen 

har ein stram økonomi, og før det vert teke stilling i saka vert rådmannen bedt om å legga fram 

oversikt over kva konsekvensar bygging av bibliotek vil få for kommunen sin totaløkonomi. 

 

   

___________________________________________________________________________  

 

Dokument som er vedlagt:     

lokale i Bjørkheim Senter.pdf 

Leige av lokale på Bjørkheim senter til bibliotek 

Rapport nytt bibliotek.docx 
 
 
 
 
 

 

 

Dokument som ikkje er vedlagt: 

 

 

___________________________________________________________________________ 

             

Kva saka gjeld: Eksisterande bibliotek sine lokale er ikkje i samsvar med biblioteklova, det er lite 

funksjonelt for dagens og framtidas aktivitetar og det  er lite tilgjengeleg både for publikum generelt 

og særleg for personar med nedsett funksjonsevne. Administrasjonen har fått i oppdrag av utval for 

oppvekst og omsorg å vurdera kostnaden for å få eit funksjonelt bibliotek i samsvar med lov, 

nasjonale retningsliner og satsingområde. 

  

Bakgrunn for saka: 

Oppvekst og omsorg gjorde i sak 11/14 – følgjande vedtak: 

Samnanger kommune har ikkje økonomi til å inngå leigeavtale eller kjøpe areal til bibliotek på 

Bjørkheim og må derfor takke nei til tilbodet frå Bjørkheim senter a.s. 

 

OO ønskjer å få utrede rehabilitering av lokala i biblioteket på kommunehuset. Alternativt 

kostnadar med å installere ny heis. Samtidig ønskjer OO at rådmannen går inn i nye forhandlingar 

med Finn Mohn om leigeprisar i det nye bygget på Bjørkheim. Rådmannen utredar dette på 

kommunestyremøtet 17. desember. 

 

 

 

Fakta:  

Teknisk kontor har utarbeida eit overslag av kva rehabilitering som me må legge til grunn for å få 

eit framtidig moderne bibliotek i kommunehuset. 

 

Rehabilitering av biblioteket i kommunehuset: 

TEK 10 gjeld for all ombygging. Den gamle heissjakta kan derfor ikkje nyttast. Det må til ei 

utvendig heisløysing. Ventilasjonsanlegget kan ikkje rehabiliterast. Det må fjernast, og nytt 

ventilasjonsrom må byggast og det må monterast nytt anlegg på taket. Ei rehabilitering uavhengig 

av omfang set krav om TEK 10 og sjølv ved ei enkel oppussing må el-anlegg oppgraderast.  

Dersom biblioteket skal få større lokale, vil det krevja ei heil etasje av kommunehuset. Me vil då få 

for lite kontorarbeidsplassar og møterom igjen på huset. Sjølv i dag er det knapt med plass. Ei 

rehabilitering av ein etasje let seg ikkje gjennomføra utan å skifte alt det elektriske, 

brannvarslingssystem, ombygginga av toalett og kontor mm i heile huset. For å få dette til vert det 

derfor i realiteten ei rehabilitering og ombygging av heile kommunehuset.  Teknisk kontor og drift 

har hatt ei grundig gjennomgang av kva løysingar som lett seg gjennomføra og sett opp følgjande 

kostnadsoverslag. 

 

Tiltak – Bibliotek i kommunehuset Kostnad i kr. Konskvensar 

Heis  3 mill TEK 10 føreset ny utvendig 

heissjakt  

Ventilasjon anlegg  4 mill TEK 10 nytt anlegg, montera på 

taket.  

Alt A. Biblioteklokale 

Mindre oppussing av eksisterande 

 1 mill Maling, golvbelegg, el. anlegg, 

universelt toalett, varmepumpe. 

lokale Areal som i dag; 100 m2. 

Totalt alt A.(inkl.heis, ventilasjon)  8 mill Biblioteket ikkje samsvar med 

biblioteklov og nasjonale føringar. 

Alt B. Biblioteklokale  

Utvide til 400 m2 inkl. kontor 

kultureininga. 

Føresett at ei heil etasje på 

kommunehuset vert ombygt og nytta. 

11,5 mill TEK 10. Fører til total ombygging 

og  rehabilitering av komm. huset. 

-Brannvarslingssytem, ventilasjon, 

heis, elektro, varme, himling, golv, 

malerarbeid, toaletter, 

rømmingsveg, parkering.  

Totalt alt B.(inkl. heis, ventilasjon) 18,5 mill Framtidig bibliotek i samsvar med 

lov, heis og ombygt kommunehus 

med ventilasjon. 

 

 

Tilbod frå Bjørkheim senter v/Mohn om biblioteklokale  

Kommunen har i samtale med Finn og Grete Mohn gått igjennom teikningane til biblioteklokala og 

tilbodet om kjøp eller leige av biblioteklokale i 1. etg. i Bjørkheim Senter på Bjørkheim.  

 

Bjørkheim Senter vil verta bygt som eit forbildeprosjekt med tilskot frå ENOVA. Mohn hadde ikkje 

krav om å bygge etter TEK 10, men dei har vald å føra opp eit bygg etter endå strengare miljøkrav 

for å oppnå høg energieffektivitet. Det vil vera fiber frå Kvamnett innlagt i bygget. Arkitekten har 

erfaring med å teikna biblioteklokale, og har m.a. teikna lokala til nytt bibliotek i Sveio. Han har og 

brukt rapport utarbeidd av tidlegare biblioteksjef A. Holmefjord som grunnlag for utforminga av 

biblioteklokale som no Samnanger kommune får tilbod om å eiga eller leiga.  Lokala er derfor i 

samsvar med lov, framtidige behov og ønskje kome fram i gjennom kommuneplan, kulturplan og 

brukarundersøking. 

 

I tilbodet frå Bjørkheim Senter er det sett føresetnad om ein leigeperiode på 20 år, med ein 

indeksjustering kvart år. Parkeringa i kjellaretasje er kun for leilegheitene i toppetasjen. Parkering 

til biblioteket må derfor skje utanfor. Det kan tilretteleggast for 10-12 p-plasser rett utanfor i gata i 

tråd med reguleringsplan og føresegner.  

 

Alt. 1 – Kjøp av nye lokale til bibliotek – låneopptak frå 01.07.15.  2 års avdragsfritt.  

Kostnad i kroner; 14 mill.kr – 1 mill.kr i tilskot frå HFK* - 1 mill. kr. fondsmidlar = 12 

mill. kr i serielån 

Areal på  550 m2 – inkl. biblioteklokale, kontor kultureininga og evt andre, 

forsamlingsrom/møterom.  

 

År 2015 2016 2017 2018 2019 2020

Avdrag kr. 0 0 240 000 240 000 240 000 240 000

Rente kr. 132 000 264 000 317 520 345 600 451 200 441 600

Sum kr. 132 000 264 000 557 520 585 600 691 200 681 600   
   

Kostnad i kroner; 10 mill. kr – 1 mill. kr i tilskot HFK* - 1 mill.kr. i fondsmidlar = 8 mill. 

kr. i serielån 

Areal på 300m2 – lokale som dekkar dagens boksamling 

År 2015 2016 2017 2018 2019 2020

Avdrag kr. 0 0 160 000 160 000 160 000 160 000

Rente kr. 88 000 176 000 211 680 230 400 300 800 294 400

Sum kr. 88 000 176 000 371 680 390 400 460 800 454 400  

)* Ved kjøp av lokale har dei signalisert at me kan søka om tilskot til kjøp av lokale gjennom 

ordninga Tilskot til lokale kulturbygg. I høyringsutkastet til ny regional kulturplan vert det opna for 

det. Samla tilskot i ordninga er avgrensa til ein million kroner. Hordaland fylkeskommune har 

signalisert at dersom me får nye lokale kan me verta modellbibliotek for Hordaland i 2016. Då 

bidreg fylkesbiblioteket og med inventar og arbeidskraft til prosjektgruppe, rettleiing og 

aktualisering av samlinga til ein verdi av kr 100 000 mot at me stillar med tilsvarande sum.  

 

 

Alt. 2 – Pris i kroner for leige av lokale til bibliotek, frå august 2016 

 

Vilkåret er pris i kroner for leige over 20 år til kroner 1.400 pr m2. Prisindeksregulering kvart år.  

År 2015 2016 2017 2018 2019 2020 

Leige av  550m2 0 320 000 770 000  770 000 770 000 770 000 

Leige av 300m2 0 175 000 420 000 420 000 420 000 420 000 

 

Leigeprisen er kr 1 400 per m2. Leigeprisen kan verta redusert ved inngåing av langtidskontrakt, 

noko som vil verta avklara i ei eventuell forhandling. Leige frå innflytting. 

 

Vurderingar og konsekvensar:  

 

I saksutgreiingar er det skissert tre alternativ. Eit fjerde alternativ er å ikkje gjera noko med 

biblioteket, dvs. at det ikkje stettar m.a. lov om universell utforming med tanke på tilgjenge og 

areal.  

Dersom me skal få til eit bibliotek i kommunehuset, vert kostnaden med å få lokala i tilstrekkeleg 

stand svært høg, 18,5 mill. kroner. Ei av dei største merknadene til biblioteket i dag, bibliotek der 

folk ferdast, vert ikkje imøtekomen.  Behovet for eit framtidig bibliotek vert ikkje løyst ved berre 

setja inn ein heis til 3 millionar. Med kommunereforma hengande over oss vil det og vera uvisst kor 

lenge det vil vera behov kommunehus på Tysse. Ei oppgradering av kommunehuset bør derfor ikkje 

verta gjennomført. Me bør heller vera open for at huset kan få andre føremål i framtida.  

 

Dersom kommunen skal investera i eit moderne bibliotek, bør det lokaliserast der folk ferdast. 

Bjørkheim er, og i enda større grad vil vera, eit vesentleg senter i kommunen med tanke på 

publikum. I lokala til Bjørkheim Senter vil kommunen få eit moderne, energieffektivt og svært godt 

egna lokale til bibliotek.  

 

Samanliknar me kostnaden mellom eiga eller leiga ser me alt i alt at det ikkje vil løna seg å leiga. 

Dette skuldast primært at kommunen får låna til ein langt lågare kostnad enn private utbyggjarar. 

For det største lokale vil det vera rimelegare å eiga alt frå dag 1. Kostnaden med eit mindre areal er 

noko høgare dei første åra, men ser ein lenger fram i tid vil kommunen sine kostnader vera lågare 

ved å eiga enn å leiga. Kvadratmeterprisen er og lågare for største arealet. Ved å eiga vil me og 

investera i eit bygg som i verste fall kan seljast om kommunen har trong for kapital. 

 

Spørsmålet om storleiken på lokale vert eit spørsmål om kva me meiner eit bibliotek skal vera og 

kva andre funksjonar som evt. skal leggjast til det.  

  

På kommunen si nabotomt til Bjørkheim Senter var det planlagt ein fleirbrukshall med m.a. 

bibliotek, men utan idrettsføremål. Biblioteket vart då den mest sentrale delen av hallen, men andre 

føremål var og tenkt lagt til denne.  Endra føresetnader om masse til fylling m.m. gjer det  svært lite 

sannsynleg å få realisert dette bygget på kort og mellomlang tid. Når idrettsføremålet ikkje lenger er 

aktuelt her, ser me at tilbodet om areal hjå Bjørkheim Senter langt på veg er tilstrekkeleg til at 

kommunen får dekka det mest presserande behovet for dei aktivitetane som var tenkt i 

fleirbrukshallen.   

Kultureininga med både kulturskuletilbod, folkehelsekoordinator og kulturaktivitetar bør verta meir 

tilgjengeleg og synleg ute. Det er ein stor føremon om desse aktivitetane kan lokaliserast saman 

med eit nytt biblioteket. Andre aktivitetar som er naturleg å samlokalisera her er  ein evt. 

frivilligheitsentral og lokale til andre organisasjonar innan kultur som treng ein møteplass eller ein 

plass å lagra arkiv/eignelutar.  

 

I det største arealet er det og lagt inn eit møtelokale/forsamlingsrom/sal. Krav om universell 

tilkomst gjeld også til politiske møte m.m. i kommunestyresalen. Skal ein oppfylla lovkravet, må 

her inn heis. Eit alternativ vil vera å nytta biblioteket til politiske møte, rettsmøte og andre 

kommunale arrangement og konferansar. 

 

Ved å investera i det største biblioteklokala, som har forsamlingssal og kontor for kultureininga i 

lag med biblioteket, vil gje eit moderne og framtidsretta bibliotek – ”kulturhus”. Eit mindre areal på 

rundt 300 m2 på Bjørkheim vil gjera biblioteket både meir tilgjengeleg, sidan det ligg der folk 

ferdast. Tilkomst og lokala vil vera i tråd med gjeldande lover om universell utforming og tilgang 

for alle og nokre mindre arrangement kan og haldast i lokala. Med tanke på å få til eit framtidsretta 

lokale med plass til mange type aktivitetar er dette ikkje godt nok. Ved å satsa på eit større lokale, 

vil kulturen få eit etterlengta løft. Uansett kva ein vel vil Samnanger ved å satsa på Bjørkheim stå 

vesentleg betre rusta til å få behalde folkebiblioteket ved ei kommunesamanslåing.   

 

For administrasjonen peiker berre eit alternativ seg ut, å investera i eit lokale på rundt 550 m2. 

Leige bør ikkje vera eit alternativ. Effekten av å investera i eit mindre lokale er for liten til å 

forsvara årlege utgifter på vel 400.000 kroner. Dersom me ikkje klarer å finansiera denne 

utbygginga, må biblioteket halda fram i dagens lokale med evt. nokre mindre tilpassingar. Me må 

redusera bokstamma for å frigjera areal og leiga andre lokale som er universelt tilrettelagte til 

arrangement. Ei satsing på kulturen som ei investering vil verta, må nødvendigvis gå ut over andre 

gjeremål. Samstundes vil me forvente ei vesentleg auke i aktiviteten i sektoren med få inn tilskot til 

arrangement og drift.  

 

Mogleg finansiering 

Samnanger kommune har prioritert utbygging av sjukheimen og me har teke på oss eit stort 

økonomisk ansvar i mange år framover. Skal me få til eit nytt biblioteklokale/”kulturhus”, må delar 

av finansieringa skje over kulturbudsjettet og gjennom omprioritering av midlar innanfor sektoren. 

Kultureininga har i dag kapasitet til å få inn tilskot frå eksterne og delfinansiere ein del av dei 

aktivitetane me alt har og få opp nye aktivitetar.  Med dei knappe ressursane me har til investering, 

vil me og foreslå at 1 mill. kroner av midlane frå Sima – Samnanger til barn og unge vert nytta til 

investeringar. I tillegg vert det føreslått å binde årleg i td 5 år kroner 350.000 av næringsfondet.  

 

Den kommunale tomta som m.a. kan nyttast til fleirbrukshall ser me som mindre aktuell dersom det 

no vert satsa på eit stort bibliotek. Den kan seljast, og salssummen kan gå inn å finansiera delar av 

investeringa.  

 

  Finansieringsplan i kroner for kjøp av nytt biblioteklokale på 550m2 i Bjørkheim Senter  

 Investering Drift 2017 Merknader 

Total kostnad 14 000 000   

Finansiering;    

- Tilskot HFK 1 000 000   

- Bruk av Sima-Samnanger 1 000 000   

-  Lån , serielån 50 år 12 000 000   

Årlege kapitalutgifter 12 mill. kr;    

- Låneavdrag årleg  240 000  

- Renter 2017  317 520 Topp i 2019 kr. 451.200 

- Totalt   557 520 Topp i 2019 kr 691.200* 

Årlig finansiering med driftsmidlar    

- Omgjering av kulturmidlar  100 000  

- Frigjering av midlar – hente 

inn tilskot 

 50 000  

- Bruk av næringsfondet  350 000  

Driftsbudsjettet auka belasting   57 520 Belastning i 2019 kr 191.200* 

Anslag årleg driftskostnader; strøm, 

forsikring, reinhald, osv   

 100 000  

Totalt anslag auka driftskostnader  157 520 I 2019 kostnad kr 291.200*  

Sal av næringstomt Bjørkheim ?  Det bør leggjast til grunn at 

tomta tidlegast vert seld om 5 

år når ein ser utviklinga på 

Bjørkheim 

    

 

*Sjå alt 1 og skjema for lånekostnader på 12.000 millionar kroner.  

SAMNANGER KOMMUNE 

 

 

 

 

       

 

SAKSFRAMLEGG 
 

 

Sakshandsamar:  Arnved Soldal Lund  Arkivkode:  FA-C61 

Arkivsaksnr: 13/161    Løpenr:  14/5797 

Sakstype: Politisk sak  

 

 

SAKSGANG 

Styre, utval, komité m.m. Møtedato Saksnr. Saksbeh. 

Utvalet for oppvekst og omsorg 15.10.2014 011/14 ASL 
 

 
 
 
 
 
 

 

 

LEIGE AV LOKALE PÅ BJØRKHEIM SENTER TIL BIBLIOTEK 

   

 

Rådmannen sitt framlegg til vedtak:  

Samnanger kommune har ikkje økonomi til å inngå leigeavtale eller kjøpe areal til bibliotek på 

Bjørkheim og må derfor takke nei til tilbodet frå Bjørkheim senter a.s.  

 

 

15.10.2014 UTVALET FOR OPPVEKST OG OMSORG 

Handsaming i møtet: Ass.rådmann orienterte om at årleg lånekostnad i saksutgreiinga skulle vera 

kr. 650.000.  

 

Tilleggsframlegg frå K.Kolbotn (Frp):” OO ønskjer å få utrede rehabilitering av lokala i biblioteket 

på kommunehuset. Alternativt kostnadar med å installere ny heis. Samtidig ønskjer OO at 

rådmannen går inn i nye forhandlingar med Finn Mohn om leigeprisar i det nye bygget på 

Bjørkheim. Rådmannen utredar dette på kommunestyremøtet 17. desember.” 

  

Det vart røysta punktvis.  

Rådmannen si tilråding vart samrøystes vedteke. 

Tilleggsframlegget frå Kolbotn (Frp) vart samrøystes vedteke.      

 

OO-011/14 VEDTAK: 

Samnanger kommune har ikkje økonomi til å inngå leigeavtale eller kjøpe areal til bibliotek på 

Bjørkheim og må derfor takke nei til tilbodet frå Bjørkheim senter a.s. 

 

OO ønskjer å få utrede rehabilitering av lokala i biblioteket på kommunehuset. Alternativt 

kostnadar med å installere ny heis. Samtidig ønskjer OO at rådmannen går inn i nye forhandlingar 

med Finn Mohn om leigeprisar i det nye bygget på Bjørkheim. Rådmannen utredar dette på 

kommunestyremøtet 17. desember. 

 

___________________________________________________________________________  

 

Dokument som er vedlagt:     

Rapport nytt bibliotek.docx 
 
 
 
 
 
 

 

 

___________________________________________________________________________ 

             

Kva saka gjeld: 

Samnanger kommune har fått tilbod frå Bjørkheim senter A/S om å leige, alternativt kjøpa, lokale 

til bibliotek på Bjørkheim. Leigeprisen er satt til kr 1 400,- per m
2
. Ved kjøp er prisen kr 10-14 

millionar, avhenging av størrelse. 

 

I Kulturplan for Samnanger 2009-2013 er det skildra kva me ynskjer for biblioteket i framtida:  

- Realisera planane for eit nytt bibliotek 

- Me ynskjer å gje innbyggjarane eit allsidig, aktuelt og kvalitativt godt tilbod av bøker og 

andre media. 

- Fremja leseglede og leseevne, særleg mellom barn og unge 

- Gje innbyggjarane tilgong til og kunnskap om nettbaserte tenester.  

- Hjelpa og gje tilbod til skuleelevar, studentar og andre i ein læringssituasjon. 

- Utvikla biblioteket vidare som treffstad og arena for tilskipingar og utstillingar, med særleg 

fokus på lokale aktivitetar.  

 

Eit nytt bibliotek der folk ferdast er blant dei høgst prioriterte tiltaka i kulturplanen. 

 

I Kommuneplan for Samnanger 2007-2017 har me under Levekår fem delmål: 

- Alle skal oppleva at dei tilhøyrer eit sosialt og inkluderande fellesskap. 

- Samnanger skal ha gode tilbod til innbyggjarane i alle livsfasar. 

- Samnanger kommune set barn og unge i fokus. 

- Samnanger vil satse på universell utforming slik at alle får tilgang til uterom, parkar, vegar 

og bygningar på ein likestilt måte. 

- Samnanger vil styrkja folkehelsa og innbyggjarane sitt mot til å ta vare på seg sjølve og 

kvarandre. 

 

Lov om folkebibliotek vart endra med verknad frå 1.1.2014. I den nye formålsparagrafen heiter det: 

 

”Folkebibliotekene skal ha til oppgave å fremme opplysning, utdanning og annen kulturell 

virksomhet, gjennom aktiv formidling og ved å stille bøker og andre medier gratis til disposisjon for 

alle som bor i landet. 

  

Folkebibliotekene skal være en uavhengig møteplass og arena for offentlig samtale og debatt. 

 

Det enkelte bibliotek skal i sine tilbud til barn og voksne legge vekt på kvalitet, allsidighet og 

aktualitet. 

 

Bibliotekenes innhold og tjenester skal gjøres kjent. 

 

Folkebibliotekene er ledd i et nasjonalt biblioteksystem.” 

Det er krav om universell utforming for alle offentlege bygg. 

 

Vurderingar og konsekvensar:  

Samnanger folkebibliotek ligg i dag i andre underetasje på kommunehuset på Tysse og er på 110 

m
2
. Kommunehuset er ikkje universelt utforma. Det manglar heis. For å koma inn på biblioteket må 

ein gå ned ein etasje med trapper. Me har ei mediesamling på 18 144 media. Av desse er 15 253 

bøkar. Det er trongt mellom hyllane, det er trongt i hyllane og det er ikkje plass til arrangement. 

Samnanger folkebibliotek ligg i toppen i Hordaland på utlån per innbyggjar, men i botn på besøk. 

Samnanger folkebibliotek klarer ikkje å vera den møtestaden og kulturinstitusjonen som me ynskjer 

å vera.  

 

Dersom me skal oppfylla formålsparagrafen i biblioteklova med meir formidling og debatt,  må me 

trekka det ut av biblioteklokala og inn i andre lokale kulturbygg. Det er mogeleg innanfor dei 

ressursar me har i dag, men det vil føra til kortare opningstid på biblioteket fordi biblioteksjefen må 

vera borte frå lokala.  

 

I rapporten ”Korleis skal eit nytt og framtidsretta bibliotek i Samnanger kommune vera?” vert det 

skildra eit framtidsretta bibliotek på 547 m
2
. Dette biblioteket er idealet. Det er ikkje utarbeida ein 

standard på kor stort eit bibliotek skal vera, men BS Eurobib reknar 65-70 bøker per m
2
 inkludert 

trafikkareal, skrankeområde og sitteplassar, men ikkje magasin, studieplassar og areal for 

utstilling/formidling. Med den utrekninga bør biblioteket vera 260-280 m
2
 pluss areal til magasin, 

studieplassar og utstilling/formidlingsareal. Med den samlinga me har i dag, så bør eit nytt bibliotek 

ikkje vera mindre enn 350 m
2
. Då tek me ikkje høgd for at samlinga veks.  

 

Stortingsmelding nr. 23 Bibliotek. Kunnskapsallmenning, møtestad og kulturarena i ei digital tid. 

skildrar korleis eit moderne bibliotek bør vera. Biblioteket som bygning eller fysisk rom er 

vesentleg for oppfatninga av kva eit bibliotek er. Det fysiske rommet legg rammene for korleis ein 

kan leggja til rette og utforme dei ulike aktivitetane. Gode lokale og god organisering av lokala har 

verknad for bruken av biblioteka. I ei undersøking
1
 om brukarane og kva dei nyttar biblioteket til 

kom det fram at biblioteket er ein kompleks institusjon og mykje meir enn ein stad for utlån av 

bøker og anna materiell. Det konvensjonelle biblioteket er det fysiske rommet med 

møteplassfunksjonen, kulturarenaen og læringssenteret som karakteristiske trekk. Måla for det 

fysiske biblioteket er at det skal framstå som attraktive møteplassar i lokalsamfunn, og vera tilpassa 

moderne formidlingsformer og bibliotekfunksjonar. Dei viktigaste aspekta ved og krava til 

biblioteket sin funksjon som møtestad er: 

- Sentral plassering 

- Lett tilkomst, godt tilgjenge og låg terskel for bruk 

- Universelt utforma slik at det vert ein møteplass for alle grupper 

- Samling av fleire funksjonar 

- Fleksible planløysingar slik at lokala lett kan endrast ved behov. 

 

I statistikken for biblioteka ser me at dei biblioteka som flyttar inn i nye lokalar opplever ein auke i 

besøk og utlån. Etne bibliotek opplevde ein auke i besøket på 200 % og utlånsauke på 50 % frå 

2011 til 2012.  

 

Den siste tida har det kome ein bekymring frå Bibliotekforninga kva som skjer med folkebiblioteka 

i samband med kommunesamanslåinga. Det er ikkje kome noko frå regjeringshald, men dagens lov 

seier at kvar kommune skal ha eit bibliotek. 

 

                                                 
1
 AMB-skrift nr. 46, 2008. Undersøking om brukarane og kva dei nyttar biblioteket til ved folkebiblioteka i Bergen, 

Trondheim, Oslo og Kristiansand. 

Sjølv om det er viktig at arealet vert stor nok til å dekka dei krav me har til folkebibliotek, er det òg 

viktig korleis me nyttar arealet. Avdelingane for barn og unge må vera noko meir enn berre bøker. 

Barneavdelinga må vera ein plass å leika, mens ungdomsavdelinga må vera ein plass å vera. Lokalet 

må vera innbydande for dei ulike brukargruppene. 

 

Eit nytt bibliotek på Bjørkheim vil vera der folk ferdast. Bjørkheim er næringssentrumet i 

Samnanger. I tillegg ligg Bjørkheim i tilknyting til ein av hovudvegane austover frå Bergen. Å 

plassera biblioteket på Bjørkheim vil styrka både Bjørkheim og biblioteket.   

 

Tilbodet frå Bjørkheim senter A/S er todelt, leige eller kjøp. Leigeprisen er kr 1 400 per m
2
. 

Leigeprisen kan verta redusert ved inngåing av langtidskontrakt, noko som vil verta avklara i ei 

eventuell forhandling. For eit bibliotek på 350 m
2
 vil den årlege leigekostnaden vera kr 490 000. 

For kjøp vil kostnaden vera mellom 10-14 millionar avhenging av kor stort areal me ynskjer 

(mellom 300-550 m
2)

. Lånekostnadane for eit lån på 10 millionar over 40 år med 4 % rente vil vera 

kr 260 000 per år. I tillegg for begge alternativa må rekna med innkjøp av inventar og driftsutgifter 

som er vesentleg større enn me har i dag – straum, reinhald etc. 

 

Hordaland fylkeskommune har signalisert at dersom me får nye lokale kan me verta 

modellbibliotek for Hordaland i 2016. Då bidreg fylkesbiblioteket med inventar og arbeidskraft til 

prosjektgruppe, rettleiing og aktualisering av samlinga til ein verdi av kr 100 000 mot at me stillar 

med lik sum. 

 

Ved kjøp av lokale har dei signalisert at me kan søke om tilskot til kjøp av lokale gjennom ordninga 

Tilskot til lokale kulturbygg. I høyringsutkastet til ny regional kulturplan vert det opna for det. 

Samla tilskot i ordninga er avgrensa til ein million kroner.  

 

Det er ikkje lagt inn i økonomiplanen auka kostnader til drift av biblioteket. Biblioteket er ikkje 

belasta med husleige i dagens lokale i kommunehuset. Samnanger kommune kan heller ikkje rekna 

med store inntekter for utleige av lokala. Kommunen har og vil få ein svært stram økonomi i mange 

år framover ut frå dei vedtaka som er gjort. Det er difor vanskeleg å finna rom til å leiga eller kjøpa 

lokale frå Bjørkheim senter A/S. Innanfor kulturbudsjettet er det ikkje mogleg å omdisponera 

midlar til å dekka utgifter til nytt bibliotek.  

 

Dersom den politiske prosessen ender med ein konklusjon som tilseier at biblioteket ikkje kan flytta 

ut av kommunehuset, må det vurderast kva tiltak som må gjerast med eksisterande lokale for å stetta 

ein del av dei mest sentrale krava. Oppgradering av lokala i kommunehuset krev også midlar. Frå 

administrasjonen si side er me budd på å presentera nokre tiltak i samband med budsjettet for 2015 

– revisjon av økonomiplan for 2015 – 2018.  

1. Innleiing 

Biblioteket ligg i dag i små lokale i kjellaren på kommunehuset. Det er eit tiltak i 

Kulturplanen at Samnanger kommune skal arbeida for eit nytt bibliotek. Kva skal eit nytt 

bibliotek innehalda? Kva roller har framtidsretta bibliotek? Samnanger kommune ønskjer seg 

fleire møteplassar. Kan biblioteket bli ein attraktiv møteplass? Kvar og saman med kven skal 

eit nytt bibliotek liggja? Kva vil nye biblioteklokale kosta?  

” Korleis skal eit nytt og framtidsretta biblitek i Samnanger vera?” Eg vil undersøkja kva rolle 

moderne folkebibliotek bør ha. Kva rolle ønskjer me at biblioteket i Samnanger skal ha? Kva 

fysiske rom, tenester og fasilitetar bør eit nytt bibliotek i Samnanger romma? Kor stort bør 

biblioteket vera? Kven kan vera aktuelle samarbeidspartar? 

Visjonen for Samnanger kommune er: Samnanger kommune -der dù vil leva og bu-. Ein stad 

der ein ønskjer å leva og bu treng eit godt bibliotek og ein møteplass for alle.  

 

2. Folkebibliotek 

Det finst mange ulike typar bibliotek. Små og store, fag- og forskingsbibliotek, høgskule- og 

universitetsbibliotek, fylkesbibliotek, nasjonalbibliotek, skulebibliotek, folkebibliotek og 

kombinasjonsbibliotek som er til dømes både bibliotek både for vidaregåande skule og 

innbyggjarane i kommunen. Målgruppene våre gjer oss forskjellige. Sjølv små folkebibliotek i 

nabokommunar kan vera veldig forskjellige. Nettverket av alle typar bibliotek er viktig for 

folkebiblioteka. Endringar i samfunnet påverkar heile biblioteksektoren. 

Bjarke Ingels skriv (Niegaard et. al., 2008, s. 32.) 

Biblioteket er et offentlig møtested, hvor folk, som søger informationer og viden, 

kan finde den i alle tænkelige former og medier, og hvor højtutdannede eksperter 

(bibliotekarer) kan hjælpe dem med at finde den. Hvor interenttet er en rå database 

til kvantitativ søgen, er biblioteket et offentlig forum for kvalificeret søgning og 

interaktiv dialog omkring medier. Biblioteket er ikkje blot et arkiv for oppbevaring 

af information (Google) eller bøger (Amazon), men et offentlig forum for mødet 

mellom mennesker og medier, mellom lægmend og profesionelle og mellom fokusert 

søgen og spontan oppdagelse. 

Endringar i lov om folkebibliotek 

Den nye bibliotekloven seier at biblioteket skal ha ei aktiv rolle som formidlar og vera ein 

møteplass.  

Folkebibliotekene skal ha til oppgave å fremme opplysning, utdanning og annen kulturell 
virksomhet, gjennom aktiv formidling og ved å stille bøker og andre medier gratis til disposisjon 
for alle som bor i landet. 

Folkebibliotekene skal være en uavhengig møteplass og arena for offentlig samtale og 
debatt.  

Det enkelte bibliotek skal i sine tilbud til barn og voksne legge vekt på kvalitet, allsidighet 
og aktualitet.  

Bibliotekenes innhold og tjenester skal gjøres kjent.  

Folkebibliotekene er ledd i et nasjonalt biblioteksystem. 

(Det Kongelige kulturdepartement, 2013) 

Lovfendringa er ei oppfølgjing av St.meld. nr. 23 (2008-2009) Bibliotek. 

Kunnskapsallmenning, møtestad og kulturarena i ei digital tid (bibliotekmeldinga). I meldinga 

viser regjeringa til at det er behov for utvikling i biblioteksektoren mot meir robuste og 

omstillingsdyktige bibliotek, som kan tilby alle innbyggjarane betre bibliotektenester.  

Når biblioteka skal driva aktiv formidling og vera gode møteplassar, treng me litt andre lokale 

enn då oppgåva var å oppbevara og gjera tilgjengelege biblioteksamlingane. Nye digitale 

media stiller òg nye krav til formidling og kontakt med publikum. Kontakt gjennom nettstadar 

og sosiale medium blir ein stadig større del av bibliotektilbodet. 

 

Kvifor treng me biblioteket? 

Samfunnet endrar seg. Tidlegare var det klassiske biblioteket definert ut ifrå samlingane sine. 

Biblioteket var prega av stabilitet og orden. Det nye mediebilete er kompleks. Biblioteket har 

fått fleire konkurrentar til informasjonsdelinga etter at Internett blei vanleg. Biblioteket må 

tilpassa rolla si i samfunnet: From collection to connection (Dahlkild, 2011, s. 313).  

I Danmark blei 270 kommunar til 98 kommunar etter strukturreforma i 2007. Reforma 

utløyste endringar i biblioteksektoren. Ein del små bibliotek blei lagt ned for å få større, 

moderne, ombygde eller nybygde bibliotek. I Danmark ser ein tendensar til at biblioteka 

inngår partnarskap med både private og andre kommunale tenester. Fleire bibliotek er blitt 

hybride kulturarenaer. (Rasmussen et. al., 2011, s. 15.) 

Boka ”Biblioteksrummet” (Niegaard et. al., 2008) er ei artikkelsamling der tema er moderne 

bibliotek. Boka tar for seg mange spanande prosjekt, hovudsakleg frå Danmark. 

Biblioteket utvikler sig skridt for skridt frå at være et bogsamlingssted, der stiller 

viden, litteratur og for eksempel musikk til rådighed til at være et aktivt videns- og 

kulturrum, ikkje alene med oplæsninger og debatmøder, men også med mulighed 

for brukerne til sjølv langt mere aktivt at deltage og bidrage, eksempelvis i mødet 

med den gode historie mv. Mulighederne er legio. Kun èt er sikkert, de kræver god 

plads. 

(Niegaard et. al., 2008, s. 15) 

Rolf Hapel skriv om rekonstruksjon av biblioteket. (Niegaard et. al., 2008, s. 23.) Han har 

laga ei liste over kvifor samfunnet treng biblioteka. Biblioteka fremmar: 

 Livslang læring for innbyggjarane 

 Nye tenkjemåtar innan utdanning 

 Leseevne og evna til å avkoda bilete og abstrakte symbol 

 Nye kulturuttrykk og litteraturproduksjonar 

 Bevaring og fremming av språket 

 Identitetsdanning og sjølvforståing for den einskilde innbyggjar gjennom eit variert 

tilbod av lærings- og opplevingsmedia 

 Kreativitet og idéutvikling i høve til både individuelle og felles aktivitetar i grupper og 

samfunn  

Gratisprinsippet, at det ikkje kostar noko å bruka biblioteket, er ein føresetnad for å fylla 

rollene over. Hapel (Niegaard et. al., 2008, s. 23.)  skriv at biblioteka har fått eit ekstra ansvar 

for å utgjevne forskjellane mellom ressursvake og ressurssterke grupper. Utfordringane blei 

synlegare då Internett blei vanlegare frå byrjinga av 1990. Informasjonssamfunnet kan skapa 

eit A- og B-lag i høve til å kunna nytta seg av informasjonsteknologi. Biblioteka skal vera 

med og motverka dette. Biblioteket spelar òg ei viktig rolle i å inkludera flyktningar og 

innvandrarar i samfunnet.  

Harper (Niegaard et. al., 2008, s. 24) meinar at dei største utfordringane for biblioteka er 

dårleg marknadsføring og varierande økonomiske løyvingar. Folk må kjenna til tilboda på 

biblioteket for å kunna nytta dei og for å kunna tilby nye tenester treng biblioteka auka 

løyvingar. Kjerneområda til biblioteka er utvida frå bøker til mange ulike media. Til dømes 

finst Harry Potter både bok, lydbok, DVD, Blu-ray og teikneserie.   

Jens Lauridsen skriv at biblioteket er det demokratiske rommet, der alle innbyggjarar har fri 

og lik tilgong til innhaldet i biblioteket, der det er kunnskap, hjelp og inspirasjon å henta. I eit 

framstegsvenleg, utviklingsorientert og demokratisk samfunn er biblioteket heilt nødvendig.  

Lauridsen seier at den einskilde borgar til gjengjeld forpliktar seg til å halda seg oppdatert for 

å kunna ta del i utviklinga av demokratiet. Lauridsen seier òg at biblioteka skal formidla 

tilgong til kunnskap og skapa nettverk mellom borgarar både lokalt, nasjonalt og globalt. På 

den måten blir biblioteket den sentrale institusjonen for den einskilde borgar og for det 

demokratiske og politiske systemet. På biblioteket blir ulike arrangement sett i scene av dei 

tilsette på biblioteket i samarbeid med brukarane. (Niegaard et. al., 2008, s. 21-22.) 

I Bilag til Bok og Bibliotek Nr. 6 – 2012 (s. 4-7) skriv Henrik Jochumsen om Biblioteket som 

arena. Han skriv at biblioteket alltid har jobbar for å vera heile befolkninga sitt bibliotek. 

Biblioteket kan skapa ein overgangssone til andre tenester i byen. Biblioteket kan vera med å 

gjera ein stad til ein plass du har lyst å vera på. ”Han skriv til dømes om biblioteket i Salt 

Lake City.  

”Hensikten med biblioteket i Salt lake City har vært å skape et sted der en vil komme, 

får lyst til å bli, kan møtes på tvers av alder, etnisitet og kulturell bakgrunn og 

samtidig ha mulighet for å delta i aktiviteter tilknyttet lokalsamfunnet.” 

(Jochumsen, 2012, s. 5) 

Casper Rasmussen og 

Henrik Jochumsen 

(Niegaard et. al., 2008, s. 

81-83.) skriv om 

bibliotek som ledd i 

byutvikling. Dei slår fast 

at bibliotek kan vera med 

å gjenskapa byområde 

med lite aktivitet. 

Butikkar i sentrum blir 

nedlagt til fordel for 

kjøpesenter i utkanten av byane. Når bibliotek blir etablert i sentrum, får det folk til å ferdast 

der og det fører til at nye butikkar opnar i lokala som er tomme. Barnebiblioteket ”The Trove” 

(skatten) i USA er eit døme på eit bibliotek som har vore eit ledd i å skapa liv i eit bysentrum. 

(Niegaard et. al., 2008, s. 82.) Lokale midlar til bibliotek kan sjåast på som ei investering som 

kan tiltrekkja seg skatteborgarar, verksemder og turistar.  

Investeringer i biblioteker kan kickstarte lokalsamfundsudvikling. Et nyt bibliotek 

eller moderniseret bibliotek i et kvarter kan bringe håb og opmærlsomhet til 

områder, som har oplevet manglende invisteringer. 

Lone Hedelund (Niegaard et. al., 2008, s. 108.) 

Moderne folkebibliotek 

Nye biblioteker gir utlånsboom. Bøkene er de samme som før. Men når de får nye 

tak og vegger rundt seg, blir det kjempevekst i besøk og utlån.  

Dette skriv Kjersti Nipen i Aftenposten 11. oktober 2012. Deichmanske sin filial på 

Lambertseter fekk ein skikkeleg oppsving med nye lokale. Besøksauke er noko som går igjen 

for bibliotek med nye lokale, med betre lokalisering og auka opningstid som Molde, 

Nesodden og Mandal. 

Om ein skal lykkast med eit nytt bibliotekbygg bør følgjande kriterium inngå skriv arkitekt og 

utviklingskonsulent Per Shulze (Niegaard et. al., 2008, s. 129.) 

 Brukarinnvolvering – lokalt eigarskap 

 Kommunal oppbakking – drift og økonomi 

 Kvalifiserte rådgjevarar  - til dømes gode arkitektar 

 Grundig analyse av behov 

 Realistisk anleggsbudsjett 

 Fleirbruk og fleksibilitet 

 Ambisjonen om å skapa noko nytt skal vera reell.  

I boka Biblioteket i tid og rum listar Nan Dahlkild opp sju prinsipp for gode fysiske og 

digitale rom. Det digitale rommet er bibliotektilbodet på Internett. 

1. Identitet, arkitektur og innreiing må signalisera biblioteket sin identitet  

2. Funksjonalitet, biblioteket må vera praktisk innreia, tilpassa brukarane 

3. Fleksibilitet, mange moderne bibliotek har opne rom som kan nyttast til ulike føremål. 

Det må vera mogeleg å tilpassa inventaret til ulik bruk. 

4. Bæredyktig, bruk av energi, miljøomsyn, inneklima, temperatur, lys og akustikk er 

viktig både i høve til å skapa gode lokale, men og for å ta vare på naturen i eit større 

samfunnsperspektiv 

5. Variasjon, å skapa ulike sonar i biblioteket som understrekar opplevinga av 

biblioteket.  

6. Offentleg rom, biblioteket som møteplass 

7. Overraskingar, både design på nettsider og innreiing av bibliotek bør gje brukarane 

opplevingar som dei ikkje forventa. 

Mange av dei nye biblioteka er tenkt i sonar. Det er vanleg å ha ein inngangs- og møtesone 

med aktivitetar som utstilling av nytt materiale, kunst osv., informasjonskiosk, kafé og 

samtale, oppleving og eksperimentering, eventyrlandskap, aviser og Internett-kafé. Eit sentralt 

formidlings og rettleiingsområde, med tilgang til bøker og andre media, søkeøyer, 

arbeidsplassar og grupperom. Ein stillesone for arbeid og studering og til slutt ein virtuell 

sone med heimesider og nettenester. (Niegaard et. al., 2008, s. 27.) 

Barnebiblioteket 

Ingri Skamris (Niegaard et. al., 2008, s. 78.) skriv at vellykka bibliotek for barn må byggja på 

ein tydeleg ide og at born og unge sjølv får ta del i planlegginga.  

Jens Thorhauge refererer til eit utval nedsett av den Danske kulturministerein i 2006. Dei 

skulle sjå på framtidas bibliotektenester for born. (Niegaard et. al., 2008, s. 90-93.) Utvalet 

kom fram til blant anna at nye media påverkar kvardagskulturen til borna. Born er dei i 

befolkninga som nyttar flest medieteknologiar og dei er ofte fleire saman når dei leikar med 

ulike medium. Borna sin måte å leika på han endra seg mykje dei siste åra. Tidlegare gjekk 

leikekulturen i arv frå eldre til yngre born gjennom sjølvorganiserte grupper. No er barn meir 

saman med jamgamle born i institusjonaliserte, vaksenstyrte grupper der leiken er blitt meir 

avhengig av ”reiskap”. Datastyrte leiketøy har mange moglegheiter, men krev til gjengjeld at 

ein følgjer mange instruksjonar. Biblioteket er tenkt som eit fri-rom som skal styrka barnets 

danning og læring gjennom frileik. Utvalet seier at biblioteket bør vera ein inspirerande gjera, 

vera og lærestad og kom med tre anbefalingar til det fysiske bibliotekrommet for barn 

(Niegaard et. al., 2008, s. 92.). 

1. Bibliotekrommet skal skapa forundring og inspirasjon. Biblioteket treng nye konsept 

for å bli attraktive for born.  

2. Biblioteket kan gjera leik og leikekultur til eit sentralt aktivitetsområde 

3. Biblioteket understøttar læring og danning gjennom systematisk arbeid med tilbod 

som gjer borna i stand til å skapa, forstå og utveksle tekst, lyd og bilete. 

Den raude tråd i Hjørring 

Hjørring bibliotek er eit av mange nye spanande bibliotek i Danmark. Innreiinga er eit 

samarbeid mellom arkitektfirma Bosch & Fjord og BCI Library design. Lokala er ramma inn 

av eit formidlingsband som buktar seg gjennom lokala. Hjørring bibliotek opna i 2008 og ligg 

i kjøpesenteret Metropolen. Rammene for bygget er det moderne menneskets behov: forbruk, 

kropp og ånd Børge Søndergård, utviklingssjef ved bibliotek skriv om Hjørring bibliotek i 

boka ”Bibliotekrummet” (Niegaard et. al., 2008, s. 70-73). Bileta er henta frå 

interiørarkitektane si heimeside (Bosch & Fjord, 2009) .

Søndergård (Niegaard et. al., 2008, s. 72) skriv at i dag kjem 50 % av brukarane på biblioteket 

for andre gjeremål enn å låna noko med seg heim. Dei tradisjonelle bibliotekmedia blir 

utfordra av virtuelle tilbod. Folk brukar biblioteket til å få tilgong til det som ikkje ligg gratis 

på Internett, lesa aviser, oppleva barneteater eller ein forfattar, få truverdige og relevante 

opplysningar. Biblioteket er staden å vera når ein er i venteposisjon (Niegaard et. al., 2008, s. 

72). 

Hjørring bibliotek har tre kjerneområde: Kultur og oppleving, livslang læring og opphald. 

Sonene på Hjørring bibliotek har fått namn frå teaterverda: Scenen, kulisselageret og 

Backstage. Scenen er publikumsområdet. Kulisselageret er der biblioteket hentar materiale 

som blir brukt på sceneområdet. Delar av kulisselageret er ope for publikum og delar av det er 

stengt. Backstage er området for interne bibliotekfunksjonar (Niegaard et. al., 2008, s. 73). 

På Hjørring bibliotek finn du ikkje typiske bibliotek-møbelklassikarar, du finn heller ikkje 

reolar på snorrette rekkjer. (Rasmussen et. al., 2011 s. 171) Det du finn er er eit rom fullt av 

fargar, gangbanar og varierande inventar frå nymotens til klassisk stil. Biblioteket skal vera eit 

inspirerande rom der du har lyst å vera. Dei satsar særleg på at familiar skal ta turen på 

biblioteket på laurdagane. Hjørring har ein rutsjebane og ormehol til å sitja å lesa i. Det bur 

25.000 mennesker i Hjørring og biblioteket har 1000 mennesker innom kvar opningsdag. Følg 

den raude tråden for ”ein guida” tur rundt i biblioteket. (Rasmussen et. al., 2011 s. 171-177) 

Etne bibliotek 

Biblioteksjef Astrid Holmefjord og Kultursjef Arnved Soldal Lund vitja Etne bibliotek i mai 

2013 for å sjå på eit nytt bibliotek i ein liten kommune. Biblioteksjef Marit Rønnevik viste oss 

rundt og orienterte om lokala og planleggingsprosessen. 

Etne bibliotek ligg i Skakkesenter og er eit kombinasjonsbibliotek med vidaregåande skule. 

Lokala er om lag 400 m2 store. Rønnevik seier at dei gjerne skulle hatt enda meir plass, det er 

alt begynt å verta trangt på hyllene. I Skakkesenteret er det bibliotek, auditorium, kantine, 

skule, kulturhus og kino. Biblioteklokala ligg i 1. etasje like ved hovudinngangen. Biblioteket 

har ope 5 dagar i veka, kvar laurdag og med ettermiddagsope tysdag og onsdag. 

Målsetjing: 

Etne bibliotek skal gjera Etne kommune til eit attraktivt og livskraftig lokalsamfunn med 
høgt kunnskapsnivå, sterkt næringsliv, samfunnsengasjement, kulturaktivitet og samhald. 
Gje tilgang til kunnskap, informasjon og kultur. Vera ein triveleg ukommersiell møteplass 
for alle uansett alder, bakgrunn og interesser med lokale og aktivitetar som fremjar 
kreativitet, deltaking og fellesskap. 

Etne bibliotek består av eit stort rom, stillelesesal (som òg kan brukast til arrangement), eit lite 

kompaktmagasin og to kontor og toalett for dei tilsette. Når du kjem inn i biblioteket kjem du 

inn i barneavdelinga. Her er bøker og gode sitjeplassar. Å laga krokar med gode stolar og 

sofaer har vore viktig. Bokhyllene er blitt plassert slik at ein får skjerma sitjeplassar. Borna 

har fått eit eige eventyrslott i biblioteket. Det er lagt til rette for spel av playstation og 

liknande ved å setja ein sofagruppe framfor ein flatskjerm i ein krok. Like ved er det ein 

kjøkkenkrok.  

Ved arrangement blir møblar og hyller flytta litt på og klappstolar sett fram. Det er lerret i 

taket og teknisk utstyr står klart til bruk. Ved større arrangement kan biblioteket nytta 

auditoriet i senteret. Rønnevik ønskjer å ha mest mogeleg av arrangementa i sjølve biblioteket 

for å skapa eit levande bibliotek. Biblioteket skal vera ein stad det skjer noko! 

Personalet gjer opplæring i bruk av sjølvbetjent utlån på utlånsautomaten. Målet er at alle skal 

låna ut bøkene sine sjølv, slik at personalet får betre til til å svara på spørsmål og anna arbeid. 

Etter at biblioteket opna i nye lokale har Etne hatt besøksauke på over 200 % og utlånsauke på 

50 %. (Grannar, 2013). Dette er tal som går igjen på bibliotek som får meir sentralt plasserte 

lokale og betre opningstid. 

 

Skrankeområde med utstillingar og 

utlånsautomatar.

 

Auditorium. 

 

Marit Rønnvik ved kompaktmagasinet. 

 

Rom som er brukt som stillelesesal eller til 

arrangement. 

 

Lokalsamling. 

Hylle med mange bøker der framsidene 

viser godt. 

 

Utstilling.  

 

PCar til bruk for publikum. Desse er mykje 

brukt. 

 

Sitjegruppe med wii og playstation. 

 

Sitjegruppe 

 

Barneavdelinga. Hyller i framgrunnen som 

gjer bøkene lett tilgjengelege for borna og 

som viser framsidene av bøkene. 

Ny teknologi 

Kan ny teknologi gjera arbeidsdagen enklare for dei tilsette og bibliotektilbodet betre for 

brukarane? Me må undersøkja kva ny teknologi som er aktuell for oss og vurdera om nytta er 

stor nok i høve til kva det vil kosta å investera i nye løysingar. Utlånsautomatar/sjølvbetjent 

utlån kan frigjera arbeidstid for bibliotekarane. Digitale kart over kvar ting er kan gjera det 

lettare å finna fram på eigenhand i biblioteket. Kommunal informasjon kan delast på 

infoskjermar. 

RFID 

RFID kan vera eit døme på teknologi som kan vera nyttig i bibliotek (Biblioteksentralen, 

2013).  RFID står for Radio Frequency Identification. Det er eit system som hentar data ved 

bruk av RFID-brikker som består av ein radiosendar og ein chip med lagringsmoglegheiter og 

antenne for kommunikasjon. RFID kan brukast som alarm og i stadan for strekkodar i bøkene. 

Fordelen med RFID er at ein kan lesa inn fleire bøker samstundes. Ein kan ha ein lesar i ei 

hylle og så blir alle bøkene som blir plassert i den hylla levert inn. Ein sparer tid og får eit 

sikrare system.  

3. Planlegging av nytt bibliotek  

Mål og visjon 

”Samnanger kommune - der du vil leva og bu -” er visjonen vår. Målsetjingane til kommunen 

er at Samnanger skal vera eit attraktivt og livskraftig samfunn for alle innbyggjarane. Alle 

skal oppleva å tilhøyra eit fellesskap. Kommunen skal ha gode tilbod til innbyggjarar i alle 

livsfasar. Kommunen skal setja barn og unge i fokus, satsa på universell utforming og styrkja 

folkehelsa. (Samnanger kommune, 2010). 

Samnanger folkebibliotek arbeider med å formulera visjon og mål. Førebels er ”Samnanger 

folkebibliotek ein møteplass for alle” biblioteket sin visjon. Måla våre er auka bruk av 

bibliotektenestene og å styrkja samarbeidet med 

skule, andre kommunale einingar, lag og 

organisasjonar i kommunen. 

Biblioteket bør vera eit verkemiddel for å nå måla 

til kommunen. Eit bibliotek skal vera for alle. Eit 

bibliotek skal vera eit lågterskeltilbod. Biblioteket 

satsar på barn og unge. Gjennom bøker og andre 

media kan ein reisa langt i fantasi og fakta og det 

er å styrkja den mentale folkehelsa.  

”Leseløftet” er ein leseplan for Samnanger 

kommune (2011) som blei vedteke av 

kommunestyret i oktober 2011. Planen skisserer 

mål og oppgåver for leseopplæringa i kommunen. 

Biblioteket skal vera ein aktiv samarbeidspart i 

høve til skule, barnehage og helsestasjon. 

Leseplanen spesifiserer at kultureininga v/ 

folkebiblioteket skal: 

 leggja til rette for at brukarane får tilgang 

på eit breitt tilfang av litteratur 

 setja i gang tiltak som fremjar leselyst og 

–glede 

 vera ein god stad å vera 

 samarbeida med skular, barnehagar og helsestasjon om lesefremjande tiltak for barn 

 gje konsulenttenester til skulebiblioteka 

 

Kvifor treng me eit nytt bibliotek? 

I 2009 laga kommunen ”Kulturplan for Samnanger for 2009-2013/2020” (Samnanger 

kommune, 2009). Der står det om biblioteklokala me har no, utfordringar og kva ynskjer me      

har. Det er skissert tiltak med bakgrunn, ansvar og konsekvensar. 

 

Tiltaket ”Nytt bibliotek der folk ferdast” er skrive med raud skrift i planen. Tiltaka i 

kommunale planane som har raud skrift, er tiltaka som politikarane meiner skal ha høgste 

prioritering. 

(Samnanger kommune, 2009) 

Det er utfordrande å driva bibliotek i lokala me har no. Det er få ledige parkeringsplassar på 

dagtid, vanskeleg å ha arrangement i biblioteket, trongt i bokhyllene, trongt mellom hyllene, 

dårleg med magasin- og lagerplass og me manglar kontor og pauserom.  

Den største drivkrafta vår er at biblioteklokala våre er for dårlege. Me er for lite tilgjengelege 

både i høve til opningstid og lokale og lokalisering. Me klarar me ikkje vera den møteplassen 

og den aktive kulturinstitusjonen me ønskjer å bli og som den nye folkebibliotekloven seier 

me skal vera. Det er òg ei drivkraft at lokala me har no er ulovelege i høve til forskriftene om 

tilgjengelegheit, så lenge det ikkje er noko overordna myndigheit som straffar kommunen for 

å driva uloveleg, så er ikkje dette ei sterk drivkraft.  

I 2012 hadde me i snitt 1,7 besøk per innbyggjar. Gjennomsnittet for Hordaland var 5,12 

besøk per innbyggjar. (Hordaland fylkesbibliotek, 2012). Besøket vårt er lågt i høve til 

gjennomsnittet for Hordaland.  

Brukarundersøking 

For å få svar på kva brukarane synst om biblioteket og andre kommuneale tenester, blei det 

gjennomført brukarundersøkingar våren 2012. Det er eit mål å gjennomføra 

brukarundersøkingar minst annankvart år. Statistikk og måloppnåing skal bli viktigare enn 

tidlegare i høve til årsmeldingar og evalueringar i kommunen. Brukarundersøkingane gjer oss 

nyttige peikepinnar om kvaliteten på tenestene me yter.  

Biblioteket delte ut 200 spørjeark og fekk tilbake 55 svar. Me brukte Kommuneforlaget sine 

spørsmål og verktøyet  ”Betre kommune” (Kommuneforlaget, 2012). For å svara måtte ein gå 

inn på nettsidene www.bedre.kommune.no. Brukarnamn og passord stod i brevet som me 

delte ut på biblioteket. Dette blei litt tungvindt, så me mista nok nokre svar på det og at 

undersøkinga berre virka i nyare Explorer-nettlesarar. Av dei som svarte var: 

 66 % kvinner, 34 % menn 

 36,4 % var i alderen 14-19 år, 16, 4 % 20-39, 25, 5 % 40-59 og 21, 8 % var over 60 år. 

 Dei bruktefor det meste biblioteket for å låna skjønnlitteratur eller film 

 Var godt nøgde med sørvisen 

På mange av spørsmåla som går i djubda på kva dei synst om utvalet av lydbøker eller 

tidsskrift, får me mange ”veit ikkje” svar. Kanskje det er naturleg å svara det for medium ein 

ikkje låner sjølv? Under punktet for arrangement svarar heile 64, 2 % ”veit ikkje” på om dei 

er nøgde med tilbodet på biblioteket. Kanskje me burde brukt meir tid på å marknadsføra 

arrangementa me har? Fleire av arrangementa våre skjer i andre lokale enn i biblioteket, 

kanskje me burde kunngjort det tydlegare der biblioteket er arrangør? 

Me scorar dårleg på biblioteket som 

stad for førestilling, stad for kurs og 

læring og biblioteket som stad for å 

møta andre.  

Biblioteket har ope 15 timar i i 

veka, med berre ope ein ettermiddag. Brukarane er ikkje så kravstore. Halvparten av 

brukarane var nøgde med dette. Heile 72,2 % er lite nøgde med utforminga av lokala i høve til 

størrelse, heis og tilpassing for rørslehemma og tilkomst for dei med barnevogn. 

11 av dei som svarar har skrive kommentarar. Flest av desse går på at dei er nøgde med 

sørvisen, men at me treng nye lokale og at det er ønskjeleg at biblioteket blir flytta til 

Bjørkheim. 

Resultata av undersøkinga bekreftar tankane me har gjort oss sjølve. Det var kjekt å få dei 

positive tilbakemeldingane frå brukarane på at dei synst me yter god sørvis. 

 

Kontekst 

Biblioteket skal vera for alle, så me har brukarar i alle aldrar og livsfasar. Det er utfordrande å 

dekka så mange forskjellige behov. Me yter sørvis til innbyggjarane og me yter sørvis til dei 

andre einingane i kommunen. Til dømes låner me ut depot til barnehagane annan kvar månad, 

depot som byggjer opp under dei temaa dei til ei kvar tid driv på med. Samarbeidet med andre 

einingar er viktig for biblioteket. I små kommunar er ein ofte aleine på sitt fagfelt, då er ein 

avhengig av samarbeid på tvers for å få gjennomført større oppgåver og arrangement.  

Biblioteklandskapet  

Biblioteket er i eit nettverk av 

bibliotek. Fylkesbiblioteket betyr 

mykje for oss. Dei føl me på kva som 

rører seg i bibliotekverda og sørgjer 

for å halda oss oppdaterte gjennom 

kurs og samlingar. 

Nasjonalbiblioteket legg nasjonale føringar og lyser ut prosjektmidlar.  

Samnanger er i formelt biblioteksamarbeid saman med Fusa og Vaksdal og Os vurderer å bli 

med i samarbeidet. Ein får mange nye impulsar ved å sjå korleis andre jobbar og organiserer 

biblioteket sitt. Samnanger er særleg interessert i å høyra om flytteprosessane som Os har vore 

gjennom. Mange bibliotek er på facebook. Dette er ei fin inspirasjonskjelde. Ein kan få gode 

tips ved å lesa om kva andre finn på.  

Næringsliv, lag og organisasjonar 

Biblioteket har per i dag ikkje noko forpliktande samarbeid med næringslivet eller lag og 

organisasjonar. Me håpar at omgjevnadane i større grad har nytte av biblioteklokala om me 

får betre tilhøve for til dømes arrangement. Dess fleire samarbeidspartar biblioteket får, dess 

fleire innbyggjarar når me ut til. 

 

4. Kva skal eit nytt bibliotek i Samnanger vera? 

Ein attraktiv møteplass 

Store bykommunar byggjer eigne 

litteraturhus for å setja fart i kulturlivet. 

Men korleis kan eit folkebibliotek i ein 

liten kommune bruka sine nye lokale til å 

skapa aktivitet og møtepunkt for 

innbyggarane? Kan innreiing nyttast som 

verkemiddel for å utvida bruken og måten 

ein tenkjer bibliotek på, også på små 

stader? 

Biblioteket ønskjer å vera med å auka 

kulturtilbodet i kommunen. Biblioteket 

ønskjer å bli ein stad der ting skjer, ein 

stad der folk samlast. Ein stad for formelle 

og uformelle møter. Ein stad der det er 

rom for både ro og støy. Me ønskjer å ha 

spanande, interessante og artige arrangement, 

kinoframvisningar, utstillingar og å vera ein 

stad der andre ønskjer å ha arrangementa og 

utstillingane sine. Me skal skapa forventingar 

om at det skjer noko på biblioteket. Ein skal 

ikkje lura på OM det skjer noko, men KVA 

som skjer på biblioteket denne månaden. 

Arrangement og aktivitet trekkjer folk til 

biblioteket. Når ein først har komme innom 

døra og ser kva tenester biblioteket tilbyr, er 

det lettare å komma tilbake. Biblioteket får til 

dømes ofte nye lånarar etter arrangement me 

har hatt saman med kulturskulen. Søsken og 

foreldre har  

komme på biblioteket for første gong for å sjå familiemedlem opptre. Seinare har familiane 

blitt faste lånarar på biblioteket.   

Bileta er av bokhyller dei har på Nesodden bibliotek (2013). Høge frittståande bokhyller 

skaper tronge lokale. Lågare, spanande hyller kan skapa intime krokar. Samlinga vår skal 

presenterast på ein god måte. For å få dette til må me visa fleire framsider og færre bokryggar. 

Å setja ei bok med berre ryggen ut, er ein fin måte å gøyma vekk ei bok i eit system som 

nødvendigvis ikkje er logisk for andre enn bibliotekarar. Det må vera plass til små og store 

utstillingar av bøker og andre media. Me treng møblar som er lett å flytta på slik at me kan 

gjera plass til større vandreutstillingar og kunstutstillingar. 

Innbyggjarane skal få eit bibliotek som innbyr til låning, lesing leik og aktivitet, samstundes 

som me tar vare på biblioteket som ein stille stad i samfunnet. Gode løysingar for arkitektur 

og innreiing er avgjerande for å klara å løysa denne dobbeltrolla.  

Biblioteket skal vera ein god stad å komma for flyktningar og innvandrarar. Dette er ei gruppe 

som ofte er flinke til å nytta biblioteket. Me ønskjer å leggja til rette for integrering, 

språkopplæring og moglegheita til å sjå filmar og lesa litteratur på sitt eige språk. Det 

fleirspråklige bibliotek i Oslo yter eit fantastisk tilbod med depot med bøker, film og musikk 

på ulike språk. Dette tilbodet gjer at små bibliotek også kan tilby lånarane sine bøker og andre 

media på mange forskjellige språk.  

Lokalt særpreg 

Tema i Samnanger er vatn. Ein finn regndropane i kommunevåpen, designen på heimesida til 

kommunen og i utsmykkinga av Vassloppa barnehage. Både for Vassloppa og Dråpeslottet 

barnehage er namna til barnehagen og namnet på alle avdelingane ord som har noko 

med vatn å gjera. Vatn er identiteten til Samnanger kommune. Det regnar mykje i 

Samnanger og kommunen får inntekter frå vasskraft. Kan det vera naturleg å 

vidareføra temaet vatn i utsmykkinga av eit nytt bibliotek? 

Produksjon av tretønner har lange tradisjonar i lokalmiljøet. Kanskje det hadde vore fint med 

ei tønne som innleveringsskåp eller ei tønnesitjegrupper?  

 

Personale 

Biblioteket må auka opningstida med meir kveldsope og laurdagsope. Biblioteket bør vera 

tilgjengeleg når folk har fri. I dag er det knytt ei stilling på 77 % til biblioteket. Me har ope 15 

timar i veka, fordelt på tre dagar med ettermiddagsope kvar tysdag. For å ha ope fleire 

ettermiddagar og laurdagar, treng me større stillingsressursar.  

Dersom biblioteket får fleire tilsette blir det ei stor endring som krev ei ny rolle for 

biblioteksjefen. Det er naturleg at personalansvaret for nye tilsette blir lagt til Kultursjefen, 

men at biblioteksjefen har det faglege ansvaret og er koordinator. I dag har ein person ansvar 

for alt på biblioteket. Blir ein fleire tilsette kan ein fordela oppgåvene etter kva ein er god på. 

Det er viktig med god opplæring av nye tilsette. Me skal strekkja oss langt for å få tak i det 

lånarane etterspør. Lånarane skal bli behandla med diskresjon og respekt.  

Alle stillingsressursane kan ikkje knytast til opningstid. I dag nyttar biblioteksjefen halve 

arbeidstida som kontortid. Arrangement krev mykje førebuing, depot skal setjast saman og 

køyrast ut, ein driv med samlingsutvikling (innkjøp og kassering), årsmeldingar skal skrivast 

og så vidare. Det ligg mykje skjult arbeid bak det å kunna halda ope bibliotek. Det er særs 

viktig at det blir sett av tid til planlegging for å skapa gode bibliotektenester. Det kan lønna 

seg å bruka tid på prosjekt. Fritt ord, Fylkesbiblioteket og Nasjonalbiblioteket lyser ut 

prosjektmidlar. Dersom me har gode, aktuelle prosjekt er det mogeleg å få støtte til tiltak som 

elles ville vore vanskeleg å få i gong.  

Lokalisering 

Kvifor er det naturleg at biblioteket ligg på Bjørkheim? Alle lokaliseringar har sine fordelar 

og ulemper. Samnanger er ein liten kommune med berre to matbutikkar, ein bensinstasjon, to 

skular og tre barnehagar. Bjørkheim er den tettstaden der det ser ut som om flest butikkane 

etablerer seg. Kvar tysdag har me om lag 50 personar innom biblioteket der me er no. Då er 

det barnekor i bedehuset ved sidan av kommunehuset. Foreldra er flinke til å ta med ungane 

på biblioteket før og etter koret. Eg håpar at desse lånarane òg vil finna vegen til biblioteket 

på Bjørkheim. Om biblioteket ligg ved sidan av ein matbutikk til dømes, er det kanskje mange 

som stikk innom når dei først er i området. Mat må ein jo ha. Litt mentalt påfyll er kanskje 

heller ikkje så dumt? Me vil truleg vinna fleire lånarar på sentral plassering. For dei som 

reiser kollektivt er det det lettare å komma seg til og frå Bjørkheim, enn til og frå Tysse. Ved 

ei eventuell samlokalisering med idrettshall kan nok biblioteket bli ein triveleg plass for dei 

som ventar på å bli henta eller ventar på at treninga til borna skal bli ferdig. På Tysse ligg 

ungdomskulen i gangavstand frå biblioteket. På Bjørkheim blir det mogeleg for to barnehagar 

og Bufelleskap for utviklingshemma å gå til biblioteket.  

Næringslivet ønskjer biblioteket velkommen på Bjørkheim. Biblioteket kan bli ein møteplass 

for alle som ønskjer å komma. Kommuneleiinga og eining for kultur jobbar for å få dette til. 

For at nye biblioteklokale skal kunne realiserast må representantane for innbyggjarane, 

politikarane prioritera tiltaket.  

Biblioteket kan byggja opp under utviklinga av Bjørkheim som stad både. Biblioteket er ein 

plass du kan vera utan at du treng å kjøpa noko. Sentral lokalisering og gode opningstider kan 

òg tiltrekkja seg ei ny lånargruppe. Mange med hytte stoppar på Bjørkheim får å handla før 

dei reiser på hytta på Kvamskogen. Ein del av desse vil kanskje nytta seg av biblioteket 

dersom det ligg sentralt plassert. I dag har me ikkje så mange lånarar frå andre kommunar, 

men ein del av innbyggjarane i Samnanger nyttar seg nok av bibliotektenestene i Bergen og 

andre nabokommunar. Folkebibliotekloven seier at folkebibliotek skal stilla bøker og anna 

egna materiell gratis til disposisjon for alle som bur i landet (Det kongelige norske. 

Kulturdepartement, 2013).  

Tilgjengeleg  

Som kommuneplanen seier er universell utforming viktig (Samnanger kommune, 2010). 

Offentlege rom skal vera tilgjengelege for alle. Me ønskjer eit bibliotek med praktisk og 

spanande innreiing. Det skal vera enkelt å komma seg inn på biblioteket, me skal ha 

tilgjengelege parkeringsplassar, med reserverte plassar for funksjonshemma.  

Når ein kjem inn i biblioteket skal det vera lett å finna fram på eigenhand. Her kan me nytte 

digitale hjelpemiddel som infoskjermar og til dømes dømes Wagner guide som BS-Eurobib 

forhandlar. Wagner guide er ei virtuell oversikt over biblioteket.  

Me må sjå på løysingar med nøkkelkort slik at lokala og samlinga kan vera tilgjengeleg også 

utanom opningstida. Noko så enkelt som ei luke i veggen eller døra for innlevering av bøker 

er noko me ikkje har i dag, men som er mykje etterspurt. Det må vera så enkelt som råd å 

nytta seg av bibliotektenestene. 

 

Samarbeidspartar 

Nav 

Biblioteket har i dag eit godt samarbeid med Nav. Me er arbeidspraksisstad for ein person 

som NAV lønnar to dagar i veka. Dette er ein vinn-vinn-situasjon. Biblioteket har fått ein 

dyktig medarbeidar og den tilsette får arbeidserfaring.  

Lag og foreiningar 

Historielaget kan vera ein god samarbeidspart når det gjeld lokalsamlinga. Kan lokalsamlinga 

utviklast til å bli ei lokalhistorisk utstilling 

med foto, bilete og gjenstandar? Samnanger 

har òg eit aktivt kunstlag og ei aktiv 

fotogruppe, Samnanger Kunstlag og 

Samnanger Kameraklubb. Kanskje dei og 

andre lag kan tenkja seg å stilla ut i 

biblioteket? 

I dag finst det ikkje Frivilligheitssentral eller 

Senioruniversitet i Samnanger. Dersom desse 

laga blir oppretta i Samnanger, ønskjer biblioteket gjerne eit samarbeid. 

For å få til flest mogeleg gode arrangement, er det viktig med gode samarbeidspartar og 

støttespelarar. Folkeakademiet er ein støttespelar som gjer pengestøtte til arrangement.  

Kommunale samarbeidspartar 

Biblioteket har eit godt samarbeid med andre einingar som  skule, barnehage og pleie og 

omsorg. Desse samarbeida vil me arbeida vidare med. I små kommunar er me ikkje så mange 

som jobbar på dei ulike fagområde. Samarbeid på tvers av einingane er derfor svært viktig for 

å få gjennomført noko. Det er tungt å gjer ting aleine. 

Ein del ordførarar har faste tider i månaden der dei møter innbyggjarane på biblioteket. 

Kanskje dette 

kunne vera noko 

for Samnanger?  

Kommunen treng 

nye arkivlokale 

og lager for 

museumsgjenstan

dar. Kan dette 

vera aktuelt å 

knytta til 

biblioteket?  

I dag finst det 

ikkje ein turistinformasjon i Samnanger. Er dette ei teneste som kunne vore lagt til biblioteket 

dersom me får ressursar til arbeidet? 

 

5. Biblioteklokala 

Sonar 

Ut ifrå erfaringar frå bibliotekdrifta i Samnanger i dag og innhenta informasjon frå andre 

bibliotek har eg sett opp eit forslag til soneinndeling. Forslaget er eit utgangspunkt å jobba 

vidare med for prosjektgruppe og referansegruppe dersom kommunestyret set av midlar til eit 

nytt bibliotek. Ved å nytta verktøy som Målgruppe-figuren frå Lammhult design (2013) kan 

me analysera samlinga vår i høve til brukargruppene våre. Me må velja ut kva grupper som er 

viktigast å satsa på for oss. Det er naturleg å ha referansegrupper som uttaler seg på vegne av 

lånarane. Lammhult design (2012, s. 10-11) har laga eit sett med figurar som kan vera til hjelp 

når ein skal analysera bibliotektilbodet. Nå dei skal planleggja eit bibliotek, så går dei 

gjennom alle målgruppene i biblioteket for å leggja vekt på kva biblioteket bør satsar mest og 

minst på. 

Biblioteket må tilby datamaskiner. Born og unge ønskjer å vera saman og spela spel og surfa 

på Internett. Me må laga eit dataområde der dei kan laga lyd og vera saman. Andre lånarar  

 

treng ro og ønskjer å sitja litt skjerma når dei låner ei datamaskin. Me må leggja til rette for 

det òg.  

Biblioteket ønskjer å tilby små grupperom som og fungerer som stillearbeidsplassar. 

Fjernstudentar og studiegrupper kan ha behov for å ha ein plass å sitja og jobba.  

Kontaktsonen 

Når ein kjem inn i biblioteket kjem ein inn i kontaktsonen. Her får ein oversikta over kvar ein 

finn det ein leitar etter i biblioteket. Her møter me lånarane. Her er informasjonsskranken, 

sjølvbetjent utlån og innlevering, søkjemaskin for publikum og ikkje minst utstillingsplass. 

Det første området ein kjem inn i på biblioteket må vera fylt med freistande inntrykk som får 

dei som kjem inn til å interessera seg for noko. Ei hurtiglånshylle med gode bøker og filmar 

kan til dømes godt stå sentralt plassert. 

Det blir truleg berre ein tilsett på jobb om gongen på biblioteket. Skrankeområdet for utlån, 

innlevering og hjelp må derfor vera sentrum i høve til inngang og dei andre sonene. Det er ei 

utforming å laga eit område der lånarane kan snakka med bibliotekaren utan at alle andre tar 

del i samtalen, samstundes som bibliotekaren har oversikt over lokalet frå skranken. Det bør 

heller ikkje vera for mykje støy rundt skrankeområdet. Bibliotekaren må ha moglegheit til å 

sitja og jobba i skranken. På små bibliotek er det nødvendigvis ikkje lånarar innom i heile 

opningstida, då kan me nytta tida til å få unna registrering av bøker og liknande arbeid. Nokre 

bibliotek har gått vekk ifrå å ha bibliotekskranke. I Samnanger ønskjer me å behalda 

skranken, men å passa på at den er utforma slik at den ikkje blir ein barriere mellom lånarane 

og bibliotekaren. Skranken må vera utforma slik at terskelen for å komma og spørja er lav.  

Tidsskrifta kan gjerne vera i tilknyting til inngangen. Avis- og tidsskriftsonen er ofte brukt 

som eit venteområde. Her må det vera gode sitjeplassar. Kanskje foreldra kan følgja med 

borna sine i barnesonen frå tidsskriftområdet? 

Barnesonen 

Born og unge er viktige målgrupper for biblioteket. Dette er to grupper med ulike behov som 

treng kvart sitt område, helst med litt avstand mellom.  

Bileta under er frå Children`s library, barneavdelinga på Cherittos Library (2013). Biblioteket 

har ein spanande inngang med eit digert akvarium og ”svære bøker”. Ein får forventningar om 

å komma inn i ei spanande verd av ein slik inngang. Ein blir ikkje skuffa når ein Stan, ein 

tyrannosaurus Rex inne på biblioteket. 

Barnesonen skal vera ein litterær leikeplass som, lånestad og leseplass for born. Her må det 

vera møblar å boltra seg i og spanande ting å utforska. Det må vera gode sitjeplassar til 

foreldra i nærleiken, så dei kan følgja med på ungane sine. Det kan vera små lese- og 

leikehuler, sklier og klatreplassar integrert i bokhyllene.  

  

Møblar kan skapa spanande lokale. Dei tre første bileta over er henta frå nettsidene til BS 

Eurobib (2013). Bokbilen over og kravleborga under er henta frå nettsidene til firmaet Uniqe 

(2013). Dei leverer møblar til barnehagar. Det er mykje inspirasjon i å sjå kva møblar som 

finst til barnehagar.  

Ungdomssonen 

Måndag 4. mars hadde Ungdomsrådet, Eining for kultur og Utval for oppvekst og omsorg 

idedugnad om fritidstilbodet for ungdom i kommunen (Haugland, 2013). Det kom fram at 

ungdommane ønskjer ein møteplass, ein stad som ikkje har noko med bedehuset å gjera og 

der det ikkje er foreldre. Ein stad der ein møtes for å prata. Aktivitetar dei kunne tenkja seg 

var diskotek, film-kveldar, brettspel og dataspel, ein scene for å visa kunstar og karaoke, kurs, 

lan-samling, trafikalt grunnkurs, moped- og båtførarkurs, ungdommens turlag, hipp-hopp-

gruppe, cheerleading-gruppe, bassengkveldar for ungdom og konsertar. Her er ein del som 

biblioteket kan spinna vidare på i høve til nye lokale. Kan me laga ungdomssonen på 

biblioteket som ein ungdomsklubb? Ungdommen må få vera med å bestemma korleis 

ungdomsavdelinga på biblioteket skal vera. Det var òg ytra ønskje om ein miljøarbeidar. 

Dersom kommunen bestemmer seg for å tilsetja ein miljøarbeidar, kan dette bli ein god 

samarbeidspart for biblioteket. Bilioteklokala må kunna nyttast til andre føremål også, både i 

og utanom opningstida.  

Vaksensonen 

I vaksensonen er bøker og andre media i fokus. Her vil me prøva å få til eit stille, triveleg 

område med skjønnlitteratur, faglitteratur, eigne områder for ulike media, tema og sjangrar 

som  lydbøker, friluftsliv, hobby, krim, bygderomanar og lett underhaldning.  

Eldre bøker står i magasin. Magasinet kan godt vera tilgjengeleg for publikum. Området må 

då få eit anna namn enn magasin. Dersom me set mest mogeleg av den eldste og minst 

aktuelle litteraturen vår i eit magasinområde og lar hyllene her vera litt høgare og stå litt 

tettare, kan me spara plass og få meir rom for formidling av den mest aktuelle litteraturen. 

Samstundes kan dei som er interessert i det eldste materialet få lov til å gå og sjå på 

eigenhand. Dersom me set den eldste og mest slitte litteraturen ut på dei vanlege hyllene, vil 

heile samlinga sjå eldre og meir slitt ut. 

Teikneseriar, fantastisk litteratur og film kan passa inn fleire stader i biblioteket. Me må 

plassera litteraturen og media slik at det er tilgjengeleg og freistande for alle som er 

interesserte. 

Lokal sone  

Biblioteka har eit spesielt ansvar for å 

presentera og ta vare på lokallitteratur 

og bøker og andre media laga av 

lokale forfattarar. Den lokale sonen 

kan og utviklast til å bli eit 

utstillingsområde for lokalhistoriske 

gjenstandar. Ein bør skifta utstillingar med jamne mellomrom for å skapa ei forventning om 

nye opplevingar på biblioteket. Me ønskjer å vera ein stad der lokale krefter, vaksne 

innbyggjarar, skular og barnehage få visa fram det dei lagar. 

Auditorium 

Biblioteket ønskjer å stå for eit sentralt og mangfaldig, kulturtilbod i kommunen. Me ønskjer 

å ha forfattarbesøk, teaterførestillingar og førelesningar. For å få dette til, må me ha lokale 

som egnar seg til formålet.  

Auditoriet kan bli ei storstove for alle einingane i kommunen. Det er ikkje alle som har gode 

lokale til å samla alle dei tilsette i. Kulturskulen kan ha konsertar i auditoriet. Eit auditorium 

kombinert med grupperom, kan gjera biblioteket til ein populær stad å vera når det er kurs og 

samlingar. 

Fleire store bibliotek har auditorium i biblioteklokala. Bilete er frå Bergen offentleg bibliotek 

(2013) sitt auditorium. I Bergen leiger dei ut auditoriet til andre som vil bruka det.  

Når ein person skal halda bibliotek ope og setja i gong arrangement som filmframsyningar i 

opningstida, må rommet som arrangementa skal vera i stå klart. Me kan ikkje setja utover 

stolar og hjelpa folk i informasjonsskranken samstundes.  

Filmrommet 

Bygdekinoen i Samnanger er nedlagt og det er eit savn at det ikkje er eit lokalt filmtilbod i 

kommunen. Bibliotek kan visa film gjennom ei ordning som heiter Filmrommet (Norgesfilm, 

2010). For kr.  750.- per månad kan biblioteket visa så mykje film som me ønskjer. Kva med 

ei fast filmframsyning for born kvar laurdag og for ungdom ein ettermiddag i veka? Det er 

ønskjeleg med eit opplegg med sterk brukarmedverknad frå ungdommen si side. Kan me få til 

noko gjennom eit samarbeid med Ungdomsrådet?  

Filmrommet inneheld 1700 ulike filmar frå ganske ferske filmar til gamle perler. Her er mykje 

forskjellig å velja blant.  

I tillegg til at film er kjekt i seg sjølv, kan faste film-framvisningar gjera at folk venner seg til 

å gå på biblioteket. Det blir lettare å få folk til å komma på andre arrangement, dersom dei er 

vant med å sjå film på biblioteket.  

Intern sone 

Dei tilsette treng eit kontor slik at me kan få mest mogeleg av internt arbeid som stablar med 

bøker som ventar på å bli registert ut av synet for publikum. Me lagar til depot til barnehagar, 

dagsenter og andre institusjonar. Me treng ein utgang med rampe som gjer det lett for oss å 

lasta desse depota over i bilen. Dei tilsette treng pauserom og garderobe. Me må ha fokus på 

gode arbeidstilhøve, godt lys og lite støy. Innreiinga må vera praktisk slik at me kan køyra 

bøkene rundt på traller i staden for å bæra tunge stablar med bøker. For å halda orden treng 

me òg eit lite lager. 

Virtuell sone 

Det er viktig at biblioteket har oppdaterte heimeside med aktuelt innhald. På heimesidene skal 

det vera enkelt å finna kontaktinfo, opningstid, finna ut kvar biblioteket ligg og finna ut kva 

som skjer på biblioteket. Sosiale medium som facebook kan vera eit hjelpemiddel for å 

marknadsføra biblioteket. 

 

Storleiken på lokala 

For at kommunestyret skal kunna vurdera om me kan skapa eit nytt bibliotek i Samnanger, 

treng me eit overslag over kva biblioteket vil kostaI første omgong må me finna ut kor stort 

biblioteket skal vera.  

I følgje retningslinjene for bibliotek frå UNESCO bør ingen bibliotek vera mindre enn 370 

kvadratmeter. (Folkebibliotektenesta, 2002) 

 BS Eurobib er leverandør av bibliotekutstyr og ein aktør innan bibliotekinnreiing. BS 

Eurobib (2013) bereknar arealet etter storleiken på mediesamlinga. Dei reknar 65-70 bind per 

kvadratmeter. Det talet inkluderer trafikkareal, skrankeområde og sitjeplassar. Magasin og 

lesesal er ikkje inkludert. For studieplassar bereknar dei minimum 1,5 kvadratmeter per plass. 

Samnanger folkebibliotek har om lag 17 000 bøker og andre media ute i biblioteket og om lag 

1000 bøker  i magasin. Sjølv om me kasserer bøker og andre media heile tida, så veks 

samlinga litt kvart år. Kvart år får me inn godt over 1000 nye bøker og andre media med det 

me får frå Norsk kulturråd og det me kjøper sjølv. Ideelt sett bør me kasta like mange gamle 

bøker og andre media som me kjøper nye. Bøker me kastar er utslitne bøker, utdaterte bøker 

som er blitt utdaterte og bøker som ingen låner.  

I eit framtidig bibliotek kan me berekna om lag 4000 bøker i ope magasin og om lag 20000 

bøker og andre media i biblioteket. Det er ønskjeleg med litt meir plass enn normene seier til 

barnesonen, ungdomssonen og plass til ulike tema- og lokalhistoriske utstillingar. I tillegg må 

me rekna plass til grupperom, auditorium, interne arbeidsområde og media som står i 

magasinområdet. Eit nytt bibliotek bør vera på nærare 500 kvadratmeter for å få plass til alt 

me ønskjer på biblioteket. Det er viktig at innreiinga ikkje blir for tett. Biblioteket skal vera 

oversiktleg og luftig. 

I tabellen har kultureininga prøvd å konkretisera kor 

mykje areal kvar einskild sone/rom treng i eit nytt 

bibliotek. Dersom me kun ser på kor mykje plass 

ein treng til oppbevaring av mediesamlinga, kan ein 

anslå det til litt i underkant av 300m2. Arealet ein 

treng i tillegg er areal det er mogeleg å ha 

arrangement på, areal for å skapa opplevingar slik 

som areal til utstillingar, areal for å kunna visa 

framsider av bøker og gode sitjeplassar, både til 

stille fordjuping  og for å gjera biblioteket til ein 

møteplass.  

Me ønskjer å eigne rom som auditorium og 

grupperomma. Det er viktig å tenkja fleksibilitet. 

Grupperomma kan nyttast både som stillelesesal, 

arbeidsplass for studentar, møter, kollokvium og 

spel-rom. Det er ønskjeleg å ha tre grupperom, med 

skyvevegg mellom to av dei, slik at ein har rom 

med ulik storleik til ulike behov. 

Sonar/rom kvm 

Ungd., ein plass å vera 50 

Barneavd., ein plass å leika 70 

Tidssrift, gode sitjeplassar 15 

Auditorium, 60 plassar, scene 100 

Grupperom 30 

Vaksenavdelinga 200 

Magasin, tilgjengeleg for lånarane? 20 

Lokalsamling, gjenstandar? 10 

Utstilling 15 

Kontor, Til biblioteksjef 10 

Arbeidsrom/pauserom/tekjøkken 10 

Lager 5 

Toalett for publikum 5 

Toalett for tilsette 5 

Bøttekott 2 

Kommunal informasjon 
 

Datamaskiner for publikum 
 

I ALT 547 

Vaksenavdelinga inneheld, skrankeområdet med utlån, rettleiing og innlevering, sitjeplassar 

for vaksne og mediesamlinga for vaksne. Mediesamlingar omfattar mykje, som 

skjønnlitteratur, faglitteratur, musikk, lydbøker, film og teikneseriar. Nokre tema og sjangrar 

er kjekke å skilja ut på eigne hyller, slik som krim, friluftsliv, hobby og bygderomanar. 

Magasinet kan gjerne vera i hyller som er tilgjengeleg for lånarane, men det er viktig at denne 

delen av samlinga ikkje står saman med dei andre bøkene. Eit anna alternativ er å nytta 

kompaktmagasin for å spara plass. 

 

6. Oppsummering og refleksjonar på vegen vidare 

Den eneste grund til at have et fysisk bibliotek i fremtiden er netop, at her kan du gå 

hen, når du har bruk for at træffe andre, tale med og få hjælp af mennesker in real 

life, og ikkje klare dig sjølv med en skærm og evt. en ”on-lineperson.”. 

Børge Søndergård (Niegaard et. al., 2008, s. 71.) 

Biblioteket er tilgong til bøker og andre media. Formata informasjonen kjem i er i endring. 

Lånarane spør etter e-bøker og biblioteka ventar på at sentrale aktørar skal få i stand avtalar 

om utlån av e-bøker i biblioteka. Biblioteka må endra seg for å følgja med i utviklinga. Nett-

tenester kan bli viktigare enn før. Biblioteka si rolle går frå å vera utlånsstasjonar til å verta 

møteplassar. Når eg skal gjennom denne endringa er det viktig å vera medviten prosessen ein 

går inn i. Ein må analysera dagens situasjon og finna ut kva som treng å endrast. Det er viktig 

å ha klare mål for korleis ein ønskjer at tilbodet skal bli. Ein treng strategiar for å nå måla og 

må evaluera resultatet når endringane er gjennomførte (Jacobsen, 2004, s. 20).  

Innovasjon kan vera noko nytt eller forbetringar av tenester ein allereie. Noko som andre alt 

gjer, kan vera nyskapande hos oss. Ein treng ikkje finna opp krutet på nytt. Det lønnar seg å 

henta erfaringar frå andre bibliotek og sjå kva løysingar som passar hos oss. Det blir eit 

innovasjonsprosjekt å skapa eit bibliotek som er ein god møteplass i kommunen. Ein ny 

møteplass treng ei sentral plassering, god plass og auka personalressursar. Me treng innreiing 

som er fleksibel, praktisk og spanande og som presenterer innhaldet i biblioteket på ein god 

måte. Me må setja brukarane av biblioteket i sentrum og fokusera på kva funksjonar me 

ønskjer at biblioteket skal ha. Kva ønskjer innbyggjarane? Kva føringar legg regional og 

nasjonal bibliotekpolitikk opp til? Er det nye tenester som bør planleggjast i eit nytt bibliotek? 

Kven ønskjer å vera samarbeidspartane våre? Når me først lagar noko nytt er det ønskjeleg at 

det er nyskapande og det er mange spanande spørsmål å ta utganspunkt i. 

Behova til alle innbyggjarane må vera dekka i den universelle utforminga. Det er viktig å dra 

inn fagkunnskap på universell utforming så tidleg som mogeleg. Ein kan setja opp lister over 

funksjonar ein ønskjer på biblioteket og fordela desse funksjonane på soner i biblioteket. Kvar 

sone kan få sitt særpreg i høve til innreiing og utsmykking. Interiørarkitektur kan styrkja 

identiteten til institusjonar.  

Det er mange som vil ha stor glede av eit nytt bibliotek, men som kanskje ikkje er klare over 

kva tilbod biblioteket kan bli i høve til det me er i dag. Lag og organisasjonar, kulturskulen og 

andre einingar i kommunen kan nytta biblioteka til sine arrangement og møter. Studentar kan 

få arbeidsplassar. Grupperom til kollokviearbeid er til dømes mangelvare i Samnanger. 

Kanskje planarbeidet med nye biblioteklokale kan synleggjera kva biblioteket kan bli og gjera 

at me får sterkare drivkrefter bak utbygginga? 

I høve til nytenking er ideen rundt auditoriet den viktigaste satsinga. Biblioteket treng gode 

lokale med teknisk utstyr for å bli ein betre arrangør. Det må vera mist mogeleg arbeid å 

klargjera lokala. Om me har eit lokale ståande klart er det berre å sleppa fantasien laust i høve 

til kva arrangement me ønskjer å få til og korleis me skal skaffa midlar til arrangementa. Kva 

med vil-vite-fysikk show eller ei reise i gamle islandske sagaer?  

Nye biblioteklokale kan vera eit ledd i sentrumsutviklinga på Bjørkheim. Nytt bibliotek er eit 

ledd i kultursatsinga i kommunen. Nye lokale med universell utforming vil gjera biblioteket 

tilgjengeleg for alle som ønskjer å bruka det. Det er opp til politikarene å bestemma om det er 

biblioteket dei vil satsa på i høve til prioriteringane som må gjerast når det gjeld ressursane til 

kommunen. Eg håpar det er mogeleg å realisera prioriteringa frå Kulturplanen (Samnanger 

kommune, 2009) om å gje innbyggjarane eit nytt bibliotek der folk ferdast. 

Når det regnar er gode innandørs møteplassar kjærkomne. Eg håpar at me får eit 

nytt bibliotek i Samnanger, eit bibliotek som blir ein møteplass for alle. 

 

 

August, 2013, Biblioteksjef Astrid Holmefjord 

BUDSJETT 2015 OG ØKONOMIPLAN 2015 - 2018  -  UTTALE FRÅ ELDRERÅDET 

   

 

Rådmannen sitt framlegg til vedtak:  

Saka vert lagt fram utan tilråding frå rådmannen. 

___________________________________________________________________________  

 

Dokument som er vedlagt:     

Saksutgreiing til formannskapet - årsbudsjett 2015 

Saksutgreiing til formannskapet - økonomiplan 2015-2018 

Rådmannen sine budsjettmerknader 
 
 
 
 

 

Dokument som ikkje er vedlagt: 

Taldelen av framlegg til årsbudsjett 2015  

Taldelen av framlegg til økonomiplan 2015 – 2018.  

Saksutgreiing til formannskapet -  avgifter og gebyr 2015 

Saksutgreiing til formannskapet -  regulering av husleige kommunale bygg 2015 

___________________________________________________________________________ 

             

Kva saka gjeld: 

Eldrerådet har rett til å uttala seg om årsbudsjettet for kommunen før kommunestyret si 

handsaming. Årsbudsjettet for 2015 skal opp som sak i kommunestyret 17.12.2014.  

 

Eldrerådet har også rett til å uttala seg om kommunen sin økonomiplan. Kommunestyret skal 

17.12.2014 handsama økonomiplanen for perioden 2015 – 2018.  

Dette saksframlegget inneheld ei kort orientering om framlegget til årsbudsjett for 2015 og 

framlegget til økonomiplan for perioden 2015 – 2018. I tillegg er det også teke med informasjon om 

forslag til endringar i kommunale avgifter og regulering av husleige i kommunale bygg i 2015.  

 

Rådmannen si saksutgreiing til formannskapet om årsbudsjett for 2015 og økonomiplan for 

perioden 2015 – 2018 følgjer vedlagt. I tillegg er rådmannen sine budsjettmerknader vedlagt.  

 

 

Informasjon om framlegget til årsbudsjett for 2015  

I budsjettframlegget for 2015 er det lagt opp til å vidareføra det same tenestenivået og dei same 

økonomiske rammene i einingane som i 2014. For pleie og omsorg er budsjettet vesentleg endra 

som følgje av mellombels drift. Men framlegget inneber ikkje noko reduksjon i dei samla tenestene. 

Helsestasjonen er styrka med om lag 100.000 kroner (jf. statleg satsing) og brannvesenet har fått 

auka budsjettet sitt vesentleg (i hovudsak på grunn av lovpålagt opplæring).  

 

Kommunen skal i 2015 innføra eigedomsskatt på bustadeigedomar, fritidseigedomar og 

næringseigedomar. Forventa inntekt på dette i 2015 er ca. 4,5 millionar kroner. Kommunestyret vil 

17.12.2014 fastsetja skattesatsen og eventuelt botnfrådrag for 2015.  

 

Tilråding frå formannskapet 19.-20.11.2014 
Formannskapet vedtok 19.-20.11.2014 følgjande tilråding til kommunestyret: 

Rådmannen sitt framlegg til budsjett for 2015 vert vedteke slik det ligg føre med vedlegg 
budsjettskjema 1A, 2A, 1 B drift, hovudoversikt drift, hovudoversikt investering og detaljar investering  
og med desse endringane:  

 

 
kostnad finansieringskjelde  

Dirigent 50000 Omdisponering kulturbudsjettet  

Veg Totræna 225000 Fond musikkbinge 225 000 

kyrkjegarden mur 50000 Fond kulturminnevern 50 000 

Regulering av løn ordførar, 
rådmann og ass. Rådmann inkl 
sosiale utgifter 100 000 

 

 

  
Avsett til lønsauke 32 000 

  

Meirinntekter foreldrebetaling 
barnehage 

68 000 

 
Lån til sjukeheimen – 48 mill. kroner - vert teke opp over 50 år med 2 års avdragsfri periode . Øvrige 
lån – 13 mil. kroner – vert teke opp over 40 år med 1 år avdragsfri periode. 

 
Samnanger kommune vil vurdera å selja konsesjonskrafta på langtidskontrakt, 30 år, 50 år eller for 
alltid. Føremålet er å frigjera kapital til ulike kommunale oppgåver. Rådmannen hentar inn tilbod og 
førebur sak til kommunestyret. Det kan nyttast ekstern ekspertise til å hjelpa til å oppnå best mogleg 
pris.  

 

 

 

Informasjon om framlegget til økonomiplan for perioden 2015 – 2018 

Kommunestyret vedtok i juni 2014 økonomiplan for 2015 – 2018. Denne må korrigerast av 

kommunestyret 17.12.2014 for å vera rett i høve til m.a. årsbudsjettet for 2015 og for å ta inn ny 

informasjon om økonomiske rammer og prosjekt som har utvikla seg annleis enn me rekna med i 

juni.  

 Investeringar i økonomiplanperioden  

Dei største utfordringane er at det er lite midlar disponible til nye tiltak og mange aktuelle 

tiltak er ikkje tatt inn i økonomiplanen. I framlegget er det derfor få nye tiltak utover nokre 

prosjekt innan sjølvkostområda. Det er lagt inn midlar til fornying av bilparken på teknisk i 

2017. Av praktiske grunnar har me utsett bygging av bu- og aktiviseringssenter til tidlegast i 

2016. Dette tiltaket må kostnadsreknast på nytt fordi det er trong for meir areal samt at m2-

prisen er sett for lågt.  

 

Dersom kommune vel å investera i nye biblioteklokale vert det tilrådd å omdisponere midlar 

og nytte fond for å få redusere utgiftene. 

 

Drift i økonomiplanperioden 

Driftsnivået i einingane vert halde på same nivå i heile økonomiplanperioden. Det er ikkje 

valt inn mange tiltak sjølv om me ser at me vil få utfordringar med mellom anna vedlikehald 

på veg. 

 

Driftsnivået etter at ny sjukeheim vert teken i bruk er ikkje avklara. Me legg til grunn 

effektivisering og innsparing i drifta. Dette er stipulert til 200.000 kroner i 2016 og 600.000 

kroner kvart av åra deretter. Det kan truleg sparast inn noko meir, men førebels er det så 

usikkert at me må vente og sjå.  

 

Tilråding frå formannskapet 19.-20.11.2014  

Formannskapet vedtok 19.-20.11.2014 følgjande tilråding til kommunestyret: 

Framlegg til økonomiplan vert vedteken slik han ligg føre i saksutgreiinga med vedlegg budsjettskjema 
1 A, 2 A, hovudoversikt drift og hovudoversikt investering og med dei korrigeringar som fylgjer av 
vedtak i sak 64/14 budsjett 2015. 
 

 

Informasjon om framlegg til kommunale avgifter og gebyr 2015 

Det vert foreslått å auka dei fleste satsane for kommunale avgifter og gebyr med 3%, med verknad 

frå 01.01.2015. Nokre avgiftssatsar vert regulerte av staten, og for desse kan auken i 2015 verta ein 

annan enn 3%. Det same gjeld også nokre satsar som kommunen sjølv fastset, mellom anna 

vassavgift (som vert foreslått auka med 2,5%) og årsavgift for avløp (som vert foreslått auka med 

4%).   

 

Det vert også foreslått å innføra kvartalsvis fakturering for tømming av private septiktankar. Dette 

er same ordning som dei som er tilknytta kommunale septiktankar har i dag.  

 

 Tilråding frå formannskapet 19.-20.11.2014 

Formannskapet vedtok 19.-20.11.2014 følgjande tilråding til kommunestyret: 

Kommunale avgifter og gebyr for 2015 vert fastsett i samsvar med vedlagte oversikter. 
 

 

Informasjon om framlegg til regulering av husleige kommunale bygg 2015 

Det vert foreslått ei generell auke på 3 % på husleiger for 2015, avrunda til næraste 0 eller 5 kr. 

 

 Tilråding frå formannskapet 19.-20.11.2014 

Formannskapet vedtok 19.-20.11.2014 følgjande tilråding til kommunestyret: 

Husleigene i kommunale bygg vert regulert i samsvar med tabelloppsettet i saksutgreiinga.  

BUDSJETT 2015 

   

 

Rådmannen sitt framlegg til vedtak:  

Rådmannen sitt framlegg til budsjett for 2015 vert vedteke slik det ligg føre med vedlegg 

budsjettskjema 1A, 2A, 1 B drift, hovudoversikt drift, hovudoversikt investering og detaljar 

investering .  

 

 

 

19.11.2014 FORMANNSKAPET 

Handsaming i møtet:      

Brigt Olav Gåsdal (Ap) og Liv Berit Befring (Ap) sette fram slikt framlegg: 

Samnanger kommune vil vurdera å selja konsesjonskrafta på langtidskontrakt, 30 år, 50 år eller for 

alltid. Føremålet er å frigjera kapital til ulike kommunale oppgåver. Rådmannen hentar inn tilbod 

og førebur sak til kommunestyret. Det kan nyttast ekstern ekspertise til å hjelpa til å oppnå best 

mogleg pris.  

 

Formannskapet slutta seg samrøystes til framlegget frå Arbeidarpartiet.  

 

Formannskapet drøfta inngåande korleis Samnanger kommune skal arbeida med næringsutvikling. 

Det er viktig at dette arbeidet vert prioritert.  

 

Rådmannen gjorde merksam på at vedtak om godtgjersla til ordførar og auka løn til rådmannen og 

assisterande rådmann medfører ein kostnad på 100.000. Foreldebetalinga i barnehagane er 

underbudsjettert med kr 68.000, og kan nyttast til å dekka kostnaden. Resterande sum kan 

finansierast ved at konto for tilleggsløyving vert sett ned.  

 

Under drøftingane vart det sett fram fylgjande framlegg til endringar av rådmannen sitt framlegg: 

 Dirigent til skulemusikken ei løyving på kr 50.000 som vert finansiert ved omdisponeringar 

innan kulturbudsjettet. Ordninga vil også gjelda for 2016 

 Veg til Totræna – ei løyving på kr 225.000 som vert finansiert ved bruk av fond avsett til 

musikkbinge 

 Vøla av kyrkjegardsmur – ei løyving på kr 50.000 som vert finansiert ved bruk av fond 

kulturminnevern 

 

Formannskapet røysta over rådmannen sitt framlegg til vedtak og dei framlegga som vart sett fram i 

møtet. Formannskapet fatta eit samrøystes vedtak. Dei røysta og samrøystes for at det vert teke opp 

lån i 2015 og på kva vilkår.  

 

FORM-065/14 VEDTAK: 

 

Rådmannen sitt framlegg til budsjett for 2015 vert vedteke slik det ligg føre med vedlegg 

budsjettskjema 1A, 2A, 1 B drift, hovudoversikt drift, hovudoversikt investering og detaljar 

investering  og med desse endringane:  

 

 
kostnad finansieringskjelde  

Dirigent 50000 Omdisponering kulturbudsjettet  

Veg Totræna 225000 Fond musikkbinge 225 000 

kyrkjegarden mur 50000 Fond kulturminnevern 50 000 

Regulering av løn ordførar, 
rådmann og ass. Rådmann inkl 
sosiale utgifter 100 000 

 

 

  
Avsett til lønsauke 32 000 

  

Meirinntekter foreldrebetaling 
barnehage 

68 000 

 

Lån til sjukeheimen – 48 mill. kroner - vert teke opp over 50 år med 2 års avdragsfri periode . 

Øvrige lån – 13 mil. kroner – vert teke opp over 40 år med 1 år avdragsfri periode. 

 

Samnanger kommune vil vurdera å selja konsesjonskrafta på langtidskontrakt, 30 år, 50 år eller for 

alltid. Føremålet er å frigjera kapital til ulike kommunale oppgåver. Rådmannen hentar inn tilbod og 

førebur sak til kommunestyret. Det kan nyttast ekstern ekspertise til å hjelpa til å oppnå best mogleg 

pris.  

 

 

___________________________________________________________________________  

 

Dokument som er vedlagt:     

Budsjett 2015, merknader frå rådmannen.pdf 

Rekneskap samla frå rådmannen.docx 

Netto pr ansvar, rekneskapsskjema 1 B.docx 

Kontrollutvalet sitt budsjett ligg som vedlegg til merknader frå rådmannen og det same gjer kyrkja 

sitt budsjett. 

___________________________________________________________________________ 

             

Kva saka gjeld: 

Rådmannen har lagt fram eit budsjett for 2015 i balanse. Driftsutgiftene er på vel 194 mill. kroner, 

ein auke på 1,2 mill. kroner samanlikna med 2014. Investeringsbudsjettet er på 106 mill. kroner. 

Økonomiplan for 2015 – 2018 er grunnlaget for framlegg til budsjett 2015.  

 

Med unnatak av pleie og omsorg er drifta i 2015 om lag som i 2014, med to små unnatak. 

Helsestasjonen er styrka med vel 100.000 kroner (jmf. statleg satsing) og brann har fått auka 

budsjettet sitt vesentleg (mest pga. lovpålagt opplæring).  Omlegging av reinhaldstenestene frå 

einingane til teknisk drift i 2015, med eige ansvar – 1606, gjer at det ikkje er så lett å samanlikna 

utviklinga i dei økonomiske rammene på den einskilde eining/ansvar. 

 

Samla lønsutgifter er på 130 mill. kroner, dvs 67% av samla driftsutgifter. I 2014 er det i tillegg til 

dei 129 mill. kroner, som er vist i budsjettet, ein post til lønsauke sett av på konto for 

tilleggsløyving. Det betyr at lønsutgiftene våre er ein god del høgare i 2014 enn i 2015. Nedgangen 

skuldast mindre lønsutgifter i eining for pleie og omsorg både som fylgje av mellombels drift av 

sjukeheimen og samling av tilbodet til personar med nedsett funksjonsevne.   

 

 

Beskrivelse Rekneskap 2013 Budsjett 2014 Budsjett 2015 

Fastlønn art 010  79 605 021 80 497 577 81 502 751 

Seniortillegg  153 379 211 792 210 699 

Vikar art 020  6 576 605 5 439 076 5 181 378 

Ekstrahjelp art 030  1 801 715 2 013 618 1 651 230 

Overtid art 040  872 861 393 700 428 331 

Andre  art 050  1 914 478 2 223 201 2 041 205 

Lønn vedlikehald  2 574 148 2 276 007 2 414 540 

Lønn reinhald  3 228 330 2 881 888 2 986 545 

Godtgjersle art 08  1 580 738 1 433 488 1 856 460 

Andre opplysningspliktige godtgjeringar  1 069 387 1 124 900 1 149 600 

Sum lønn  99 376 662 98 495 247 99 422 739 

Pensjon  11 550 476 14 722 130 14 489 179 

Arbeidsgjevaravgift  14 821 130 15 744 706 15 618 774 

Sum sosiale utgifter  26 371 606 30 466 836 30 107 953 

Sum lønn og sosiale utgifter  125 748 268 128 962 083 129 530 692 

Refusjon sjukelønn  -3 673 609 -1 310 000 -1 460 000 

Refusjon fødselspengar  -674 654 -299 287 -1 171 541 

Sum refusjon lønn  -4 348 263 -1 609 287 -2 631 541 

Netto lønn  121 400 005 127 352 796 126 899 151 

 

På nokre område er det løyvd mindre midlar i 2015 enn i 2014. Tabellen under viser oversikt over 

inventar og utstyr der dette er tilfelle. Når det gjeld kurs, har me klart å auka løyvinga litt frå 

833.000 kroner i 2014 til 905.000 i 2015.  

 Reknekap 2013 Budsjett 2014 Budsjett 2015 

Inventar 252 353 170 500 129 500 

Utstyr 304 060 337 500 288 500 

Reinhaldsutstyr 16 323 24 000 29 000 

Datautstyr 239 723 551 000 504 000 

inventar og utstyr  812 459 1 083 000 951 000 

 

 

Investeringsbudsjettet er på vel 105 mill. kroner; kor 60 millionar er finansiert med lån. Med få 

unnatak er delar av investeringsbudsjettet tiltak som er vedtekne i tidlegare års budsjett, men som av 

ulike grunnar ikkje er komne i gang eller er kome kortare i prosessen enn planlagt. Me har vald å 

føra heile den resterande summen på dei ulike prosjekta opp att på nytt.  

 

I rådmannen sine merknader er det gjort nærare greie for dei disposisjonane som er gjort. I vedlegg 

til økonomiplan er det ein oversikt over tiltak som er spelt inn og som det ikkje er funne rom for. 

Det er som venta svært mange tiltak frå teknisk. Det har vore eit ønske om å selja aksjane 

kommunen har i Nordisk Areal as. Slik situasjonen har vore ser det ut til at kommunen må selja til 

under dagens verdi. Det vil gje eit rekneskapsmessig tap som må finansierast. Dette tiltaket er ikkje 

prioritert inn i rådmannen sitt framlegg. 

 

Samnanger kommune får ein ny ”energipaviljong” på Bjørkheim. Denne har tema rundt energi og 

kunnskap, og vil forhåpentlegvis vera til glede for mange. I budsjettframlegget er det lagt inn noko 

midlar til drift (straum), men det er ikkje rekna med utgifter til planering m.m. det er mindre 

planering som skal til og det vert rimelegast å gjera i samband med legging av VVA. 

 

Rådmannen har kalla dei hovudtillitsvalde inn til møte 17.11.2014. jmf. økonomireglementet om 

budsjettarbeidet.  

 

Vurderingar og konsekvensar:  

Statsbudsjettet ga oss inntekter om lag som forventa i økonomiplanen, men me har fått vesentlege 

reduksjonar i inntekter frå kraftproduksjon og statlege refusjonar til flyktningar. Tap av inntekter på 

rundt 3 million kroner er ikkje lett å handtera når dei økonomiske rammene frå før er stramme. Den 

mest usikre inntekta er eigedomsskatt frå verk og bruk. Den ligg vel 1 mill. kroner høgare enn det 

som er meldt oss. Me har stilt spørsmål om skattegrunnlaget er rett, og venteleg vil me få eit svar 

innan formannskapet har sitt møte. Me valde å legga inn vesentleg høgare statstilskot til flyktningar 

i økonomiplanen i juni enn det regelverket tilseier. Rådmannen meiner, ut frå dei samtalar som har 

vore så langt, at dette er så usikker inntekt at me i framlegget ikkje har lagt det inn. Det utgjer i 

overkant av 2 mill. kroner.  

 

Me har lagt inn 500.000 kroner meir i inntekt frå eigedomsskatt på bustad, fritidsbustad og næring 

enn det som var lagt til grunn i økonomiplanen. Det er for tidleg å seia noko om kva satsar som skal 

til for å få inn den budsjetterte summen, men me reknar med at det ikkje er naudsynt å gå høgare 

enn 2 promille av skattegrunnlaget.  Det vil vera avhengig av kva kommunestyret vel av ”rabattar”. 

 

Rådmannen er nøgd med at me har klart å finansiera mellombels drift innan pleie og omsorg 

innanføre dei ordinære økonomiske rammene. Som vanleg og diverre inneheld budsjettframlegget 

lite til vedlikehald. Med bygging av ny sjukeheim og noko oppussing av 1995-bygget vil likevel 

samla standard for dei kommunale bygga få eit løft. På vegsida er det standarden på bruene som 

valdar størst problem.  

Med dei store låneopptaka framføre oss og utan midlar på tilleggsløyvingskonto eller 

disposisjonsfond er det problematisk å legge fram eit budsjett så vidt i balanse. Her er det ikkje 

noko netto driftsresultat å snakka om.  

 

Det vert elles vist til vedlagde merknader til budsjettet.  

ØKONOMIPLAN 2015 - 2018 

   

 

Rådmannen sitt framlegg til vedtak:  

Framlegg til økonomiplan vert vedteken slik han ligg føre i saksutgreiinga med vedlegg 

budsjettskjema 1 A, 2 A, hovudoversikt drift og hovudoversikt investering. 

__________________________________________________________________________  

 

 

 

19.11.2014 FORMANNSKAPET 

Handsaming i møtet:    

Det vert vist til vedtak i sak 60/14 om bibliotek som kan få konsekvensar for økonomiplanen. Dette 

vil først verte teke stilling til i kommunestyret i desember.  

  

Formannskapet vedtok samrøystes rådmannen sitt framlegg til vedtak med dei korrigeringar som 

vart gjort i sak 65/14 budsjett 2015.    

 

Gunnar Bruvik (Frp) og Øyvind Røen (Sp) ba om ein protokollmerknader der dei presiserer at 

dei er usamd i at Samnanger kommune innfører eigedomsskatt på bustadhus, fritidshus og næring.   

 

FORM-066/14 VEDTAK: 

Framlegg til økonomiplan vert vedteken slik han ligg føre i saksutgreiinga med vedlegg 

budsjettskjema 1 A, 2 A, hovudoversikt drift og hovudoversikt investering og med dei korrigeringar 

som fylgjer av vedtak i sak 64/14 budsjett 2015. 

Dokument som er vedlagt:     

Oversikt over drift inkl. tiltak som ikkje er valde.pdf 

Budsjettskjema 1 A 2015-2018.docx 

Budsjettskjema 2 A 2015-2018.docx 

Hovudoversikt drift 2015-2018.docx 

Hovudoversikt investering 2015-2018.docx 
 
 
 
 
 

 

 

 

Dokument som ikkje er vedlagt: 

Gjeldande økonomiplan 2015 – 2018 vedteken av kommunestyret i juni 2014.  

 

___________________________________________________________________________ 

             

Kva saka gjeld: 

Kommunestyret vedtok i juni 2014 økonomiplan for 2015 – 2018. Denne må korrigerast for å vera 

rett i høve til m.a. årsbudsjettet for 2015 og for å ta inn ny informasjon om økonomiske rammer og 

prosjekt som har utvikla seg annleis enn me rekna med i juni.  

 

Økonomiplanen skal i fylgje kommunelova §44 - 2 innehalde minst dei fire neste budsjettåra. 

Vedtak om bygging av ny sjukeheim vil få konsekvensar for kva nye investeringar kommunen kan 

ta på seg i mange år framover. Det vil og påverka driftsbudsjettet til kommunen. 

 

Investeringar 

Dei største utfordringane er at det er lite midlar disponible til nye tiltak og mange aktuelle tiltak er 

ikkje tatt inn i økonomiplanen. I framlegget er det derfor få nye tiltak utover nokre prosjekt innan 

sjølvkostområda. Det er lagt inn midlar til fornying av bilparken på teknisk i 2017. Av praktiske 

grunnar har me utsett bygging av bu- og aktiviseringssenter til tidlegast i 2016. Dette tiltaket må 

kostnadsreknast på nytt fordi det er trong for meir areal samt at m2-prisen er sett for lågt.  

Dersom kommune vel å investera i nye biblioteklokale vert det tilrådd å omdisponere midlar og 

nytte fond for å få redusere utgiftene. Viser til eiga saksutgreiing.  

 

Drift 

Driftsnivået etter at ny sjukeheim vert teken i bruk er ikkje avklara. Me legg til grunn 

effektivisering og innsparing i drifta. Dette er stipulert til 200.000 kroner i 2016 og 600.000 kroner 

kvart av åra deretter. Det kan truleg sparast inn noko meir, men førebels er det så usikkert at me må 

vente og sjå.  

Driftsnivået i einingane vert halde på same nivå i heile økonomiplanperioden. Det er ikkje valt inn 

mange tiltak sjølv om me ser at me vil få utfordringar med mellom anna vedlikehald på veg. 

 

Vurderingar og konsekvensar:  

Gjennom store investeringar har kommunen bunde opp store delar av driftsmidlane for fleire år 

framover. Det betyr ikkje nødvendigvis at det ikkje er mogleg å få til nye ”ting”, det vera seg på 

drifta eller som investering. Tenestenivået vårt ligg relativt høgt m.a. målt i kroner pr. innbyggjar til 

tenestene. Det bør derfor vera mogleg å redusera kostnader på einskilde område dersom me ynskjer 

å prioritera særelege tenester. Framlegget inneheld ikkje slike endringar mellom tenester og mellom 

einingane. Framlegget er stort sett ei framskriving av drifta i 2014. 

Som nemnt i sak om budsjett 2015 fekk me ein stor reduksjon i grunnlaget for eigedomsskatt på 

verk og bruk knytt til kraftverka. Me undersøker no om det kan vera feil ved grunnlaget. Dersom 

det skulle vise seg at det er rett, vil dette påverka budsjettet for kommunen i fleire år framover. Når 

det gjeld grunnlag eigedomsskatt kraftverk er me no inne i ein periode med lågare kraftprisar. Dette 

påverkar eigedomsskattegrunnlaget og me kan uansett forvente ein reduksjon i desse inntektene dei 

neste åra.  

Ei anna utfordring kommunen bør ta stilling til er knytt til den høge lånegjelda. Finansreglementet 

krev minimum 20 % på fast rente. Kommunen har pr i dag 22 % på fast, resten er på flytande rente. 

Det vil sjeldan svare seg å binde renta på lån, men risikoen er større for kommunen dess større del 

som er på flytande rente. Eit godt alternativ for kommunen vil vera å byggja seg opp ein rentebuffer 

til å ta uventa rentesvingingar. Det er ikkje lagt inn rentebuffer i framlegget.  Det må og nemnast at 

kommunen ikkje lenger har reservar. Disposisjonsfondet vart brukt opp i løpet av 2014 og 

kommunen er i ein svært sårbar situasjon. Fondet må byggast opp att så snart som mogeleg. 

Informasjonsnotat / orientering 
 

 

Frå: 
Arnved Soldal Lund 

 

 

STATUS FOR DEN KULTURELLE SPASERSTOKKEN 

 
Saknr/Journalnr Arkivkode Dato: 

12/703/14/7372/KUL/ASL  FE-233 04.12.2014 

 

 

Økonomi:  

Nytt for 2014 er at det er fylkeskommunane som fordeler tilskot til kommunane frå Den 

kulturelle spaserstokken. Samnanger kommune sendte inn søknad om kr 57 100,- frå Den 

kulturelle spaserstokken ved Hordaland fylkeskommune, med frist 1. september 2014. 

Hordaland fylkeskommune, kultur- og ressursutvalet, vedtok i møte 21. oktober å tildele 

Samnanger kommune kr 29 000,-. Dette er halvparten av midlane me søkte om. 

 

Den kulturelle spaserstokken i Samnanger kommune har inneverande år hatt eit overforbruk 

på kr 2175,- og har pr. 25.11.14 kr 26 825,- på fond. Tiltaka som har fått støtte skal vera 

gjennomførte innan 31. desember 2015. Det vil sei at desse pengane i utgangspunktet skal 

vara fram til slutten av 2015.   

 

Tiltak:  

I søknad om midlar måtte ein søka om spesifiserte tiltak.  

Det vart søka om midlar til i alt 7 tiltak: 

- Trommesirkel 

- Syng med, trø dansen, sving deg i valsen (2 besøk) 

- Måleverkstad  

- Syng med oss  

- Konsert frå CD-plata Solrenning 

- Konserten Golden 60th 

 

Av dei nemna tiltaka er det laga avtale med tre av dei om gjennomføring. Dette gjeldt:  

1) Trommesirkel for eldre på institusjon 16. desember 2014 

1) Konsert av CD-plata Solrenning for alle 55+ i kyrkja på Ådland 22. januar 2015 

2) Syng med oss v/Anne-Lise for eldre på institusjon éin gong i veka hausthalvåret 2014 

 

Utgiftene for tiltak 1), 2) og 3) er kr 22 955,- (eks reise). Attverande midlar fram til 31. 

desember 2015 etter desse utgiftene vil då vera ca kr 3870,-. 

 

Kulturkontoret kan finansiera ”Syng med oss” vårhalvåret 2015, men må finna andre 

løysningar for hausthalvåret 2015.   

Den kulturelle spaserstokken si framtid 

Ordninga med Den kulturelle spaserstokken har ei uviss framtid. Det ser ut til at ordninga får 

fortsetja i 2016, men det er ikkje sikkert på noverande tidspunkt.  

 

Tilleggsopplysning: Nettverket Kultur for eldre 

Kultur for eldre er eit samarbeid mellom kommunane Fusa, Samnanger, Kvam og Os for å 

styrka kulturtilbodet for eldre med høgt fagleg nivå. Kommunane er i nettverksmøte to gongar 

årleg der innhald er fagleg påfyll, utveksling av erfaringar og utvikling av turnear. Saman 

søkjer kommunane om tilskot frå til blant anna turnear. I 2014 er turneane ”Så lenge skuta kan 

gå” og ”Då sjøen var vegen” gjennomførte. Det skal vera møte i gruppa i starten av 2015, og 

det vert då planlagt kva som skal gjennomførast i 2015. 

